
Кездесу барысында қаржы 
саласындағы өзара іс-қимыл-
дар, инвестиция тарту және 
«Астана» халықаралық қаржы 
орталығы аясындағы мәселелер 
талқыланды.

Қазақстан Президенті Катар 
делегациясының осы сапары 
өзара ынтымақтастықты дамы-
туға тың серпін беруі тиіс екенін 
атап өтті.

– Биылғы маусым айында 
Душанбеде Катар Әмірімен кез-
дестім. Сол кезде біз екі мемле-
кет арасында дәнекер болатын 
нақты іс-қимылдарды күшейту 

жөнінде уағдаластық. Мен оны 
Қазақстан астанасына ресми 
сапармен келуге шақырдым. 
Осыған байланысты сіздердің 
сапарларыңыздың біз үшін 
маңызы аса зор деп ойлаймын, 
– деді Мемлекет басшысы.

К а т а р  О р т а л ы қ  б а н к і н і ң 
төрағасы Абдалла Әл Тани 
ө з  е л і н і ң  б а с ш ы л ы ғ ы н ы ң 
Президентке, Үкіметке және 
Қазақстан халқына жолдаған 
сәлемін жеткізді. 

–  Е к і  е л  а р а с ы н д а ғ ы 
қарым-қатынастардың жоғары 
деңгейде дамып келе жатқанын 

білесіздер. Біздің сапарымыз 
осы үрдіске қолдау көрсету 
болып саналады. Елдеріміздің 
қаржылық құрылымдары ара-
сында терең әрі тығыз байла-
ныстар орнаған. Біз бір-біріміз-
бен банк, қаржы және инве-
стиция бағыттары бойынша 
ықпалдастық жасап келеміз. 
Кеше «Астана» халықаралық 
қаржы орталығының базасында 
Катардағы ірі банктердің бірінің 
филиалын ашу жөнінде уағда-
ластық, – деді Катар қаржыгері.

Сонымен қатар, ол екі ел 
арасындағы тікелей әуе қаты-
насының тезірек ашылуы сау-
да-экономикалық және инвес-
тициялық ынтымақтастықты 
нығайта түседі деген пікір айтты.

Делегация құрамында Катар 
Қор биржасының басқарма 
төрағасы Рашид әл-Мансури, 
«Masraf  Al  Rayan» банктер 
тобының төрағасы Хусейн 
әл-Абдалла, «Qatar International 
Islamic Bank» банкінің басқарма 
төрағасы Абдул Басит әл-Шайби, 
«Qatar National Bank» банкінің 
басқарма төрағасының міндетін 
атқарушы Абдулла әл-Халифа, 
Катар қаржы орталығының 
Реттеуші  ведомствосының 
басқарма төрағасы Майкл Раян, 
«Commercial Bank of Qatar» 
банктер тобының басқарма 
мүшесі  Мохамад Мандани 
ә л - Э м а д и  ж ә н е  К а т а р д ы ң 
Қазақстандағы елшісі Абдулазиз 
әл-Румейхи болды.

Венгрия тәжірибесінің 
ерекшеліктері

МЕРЕКЕЛІК ШАРА
Елбасы – елдіктің 
алтын қазығы

ӨЗАРА БАЙЛАНЫСҚА ТЫҢ СЕРПІН

Мемлекет басшысы Катар Орталық банкінің 
төрағасы Абдалла Әл Тани бастаған ірі қаржы 
құрылымдарының басшыларымен кездесті. 

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

8
ҮНДЕУ

Жолда абай болайық!

SAQSHY
ПРЕЗИДЕНТ КӨҢІЛ АЙТТЫ

М е м л е к е т  б а с ш ы с ы  Қ а с ы м -
Жомарт Тоқаев Қызылорда облы-
сында болған автобус апатынан қаза 
тапқандардың туыстарына көңіл 
айтты. 

«Қызылорда облысында автобус 
апатынан қаза тапқан адамдардың 
туыстарының қайғысына ортақтасып, 
көңіл айтамын. Зардап шеккендердің 
отбасыларына қажетті көмек көр-
сетіледі. Жол қауіпсіздігі тиісті ведом-
стволар мен әкімдіктердің ерекше 
назарында болуы тиіс», – деп жазды 
Қасым-Жомарт Тоқаев. 

Естеріңізге сала кетелік, оқиға кеше 
таңғы сағат 04.30 шамасында болды. 
Апат салдарынан 8 адам қаза тауып, 21 
адам емдеу орындарына жатқызылды. 
Оқиғаға байланысты Ішкі істер мини-
стрлігі түсінік берді. 

Сондай-ақ, сегіз адамның өмірін 
қиған «Қызылорда-Құмкөл» жолын-
дағы автобус апатына байланысты 
қылмыстық іс қозғалды.

ИМПОРТҚА ТӘУЕЛДІ 
БОЛМАУ ҚАЖЕТ

П р е м ь е р - М и н и с т р  А с қ а р 
Маминнің төрағалығымен өткен 
Үкімет отырысында агроөнеркәсіптік 
кешенді мемлекеттік қолдаудың 
жаңа тәсілдері қаралды. 

А у ы л  ш а р у а ш ы л ы ғ ы  м и н и с т р і 
С.  Омаров,  агробизнес өкілдері 
И .  С а у э р ,  А .  Р а ф а л ь с к и й  ж ә н е 
А. Ходжаназаров, Алматы облысының 
әкімі А. Баталов және Қостанай облы-
сының әкімі А. Мұхамбетов баяндама 
жасады. 

АӨК саласында жалпы көлемі 4,4 
трлн теңге болатын 113 инвестициялық 
жоба пысықталу және іске асырылу 
үстінде. 2024 жылға қарай елдің құс 
етіне (49%-ы импортталады), шұжық 
өнімдеріне (39%), ірімшік пен сыр өнім-
деріне (46,5%), алма (31,5%) мен қантқа 
(57,3%) қажеттілігін қамтамасыз ету 
мақсатында өнеркәсіптік сүт-тауар 
фермаларын, құс фабрикаларын, алма 
бақтарын ашу, қант зауыттарын салу 
және жаңғырту жоспарланған.

Осы уақытқа дейін мемлекет АӨК-ті 
жалпы көлемі 292 млрд теңге бола-
тын 47 субсидия түрімен қолдады, 
олар негізінен ауыл шаруашылығы 
өндірісінің табыстылығын қолдауға 
бағытталды. Аграрлық саланың сапалы 
дамуын ынталандыру мақсатында 2020 
жылдан бастап АӨК-тің экспорттық 
әлеуетін арттыруға және импорт алма-
стыруға бағдарланған бірқатар тиімсіз 
субсидиялар алынып тасталады, жаңа-
лары енгізіледі. 

Жаңашылдықтар 2017-2021 жыл-
дарға арналған АӨК дамытудың 
осыған дейін қабылданған мемле-
кеттік бағдарламасына сай келеді. 
Субсидиялар тұқымдарға, тыңайт-
қыштар мен пестицидтерге бөлінеді. 
Сонымен қатар, аграрлық саладағы 
ғ ы л ы м и - з е р т т е у  ж ә н е  т ә ж і р и -
белік-конструкторлық жұмыстарды 
субсидиялау енгізіледі. Өзгерістер 
сонымен қатар тауарлық-арнайы және 
инвестициялық сусбидиялар тобына 
қатысты болады. 

«Тұңғыш Президент – Елбасы 
Н. Назарбаев және Мемлекет бас-
шысы Қ. Тоқаев бірнеше рет атап 
өткендей, агроөнеркәсіп кешенін 
дамыту – экономиканы әртараптан-
дырудың маңызды факторы. Біздің 
алдымызға агроөнеркәсіп кешеніндегі 
еңбек өнімділігін 2022 жылға қарай 2,5 
есе арттыру міндеті қойылған», – деді 
А. Мамин.

Үкімет басшысы импортқа тәуел-
ділікті азайту мақсатында ішкі өндірісті 
ұлғайту – ауыл шаруашылығын 
дамыту басымдықтарының бірі болып 
белгіленгенін атап өтті. 

«Жоспарланған шаралардың арқа-
сында алдағы 3-5 жыл ішінде респу-
бликаның импортқа деген тәуелділігін 
жойып, елімізді барлық әлеуметтік 
маңызы бар тауарлармен толық қамта-
масыз етуіміз қажет», – деді А. Мамин.

Премьер-Министр АӨК-тің суб-
сидиялау бойынша берешегін жою 
шараларын қабылдауды тапсырды. 

АЙМАҚ
Ажары кірген 
Ақжар

Е р а с ы л  С ә б и т ұ л ы  М ұ р а т  – 
Қарағанды облысы, Шет ауданы, 
Ақжал кентінде 1992 жылы 25 қара-
шада дүниеге келген. Жоғары білім 
алып, әскери борышын өтеп келген 
соң, өзінің бала кезгі арманы – поли-
ция қызметкері болуға қол жеткізеді. 

2014 жылдан бастап Қарағанды 
қаласының ПБ патрульдік полиция 
сапында жұмыс істеп келеді. Жас 
та болса, жүрекжұтқандығымен ел 
көзіне түскен тәртіп сақшысымен 
болған сұхбатты оқырмандар наза-
рына ұсынамыз.

Ерасыл МҰРАТ:
Біз оқиға орнына бір жарым 
минутта жеттік. Бар ойымыз 
– қызды құтқарып қалу 
болатын. Сондықтан өзіміздің 
қауіпсіздігіміз туралы ойланып 
жатпадық. Кейін ғана оқиғаны 
видеодан көріп, жағдайдың 
қандай қауіпті болғанын 
сезініп жатырмыз. Дегенмен, ең 
бастысы – ешкім зардап шеккен 
жоқ, бәрі сәтті аяқталды.

СҰХБАТ

Соңы 6-бетте

Ескендір 
ТАСБОЛАТ

Оған Ішкі істер министрі, поли-
ция генерал-лейтенанты Ерлан 
Тұрғымбаев, министрліктің қыз-
мет басшылары мен жеке құрамы, 
ішкі істер органдарының ардагер-
лері қатысты.

С а л т а н а т т ы  ш а р а  м и н и с т р 
Ерлан Заманбекұлының тәртіп 
сақшыларын мемлекеттік мере-
к е м е н  қ ұ т т ы қ т а у ы н а н  ж ә н е 
Елбасының тәуелсіз Қазақстан 
өміріндегі рөлі туралы сөзінен 
бастау алды. Ол еліміздің тәуел-
сіздікке жетуі Нұрсұлтан Әбішұлы 
Назарбаевтың атымен тығыз бай-
ланысты екенін, 1990 жылы қиын 
кезде Елбасы барлық жауапкер-
шілікті қолына алып, мемлекетті 
дағдарыстан шығарғанын атап 
өтті. 

– Нұрсұлтан Назарбаев елдің ең 
қиын кездерінде бар күшін салып 
еңбек етті. Біз экономикалық 
және саяси дағдарыстар кезеңінде 
көршілес жатқан елдердің қан-
дай жағдайға душар болғанын 
көрдік. Сол кезде Елбасының 
көреген саясатының арқасында 
Қазақстанда бейбітшілік сақта-
лып,  дағдарыстан шығынсыз 
шыға білдік. Қазір халықаралық 
аренада өзара тиімді байланыс-
тарды орнатып, ел ішіндегі дана 

шешімдердің нәтижесінде қысқа 
уақыттың аралығында тұрақты 
қоғамы бар қуатты мемлекетті 
құрдық, – деді полиция генерал-
лейтенанты.

Сондай-ақ, Ішкі істер министрі 
Елбасының елімізде тұрақтылық 
пен өзара келісімді сақтауға қосқан 
зор үлесін де атап өтті. Соның 
нақты мысалы – Қазақстан халқы 
Ассамблеясы. 

– Елбасы Түркі әлемінің көш-
басшысы деп танылып, Шығыс пен 
Батыс, Ислам мен христиандық 
арасында диалог орната білді. 
Еуразия экономикалық одағын 
құруда да оның еңбегі өлшеусіз. 
Осы одаққа кіретін елдер арасын-
да кеден шекарасының болмауы 
ел экономикасының алға қадам 
басуына, мемлекетіміздің дамуына 
септігін тигізіп отыр. Бұл айтылған-
дардың бәрі Ұлт Көшбасшысы, 
Тұңғыш Президент Нұрсұлтан 
Әбішұлы Назарбаевтың көп еңбек-
терінің кішкене бөлігі ғана, – деді 
Ішкі істер министрі. 

Мерекелік құттықтау сөзінен 
кейін министр Ерлан Заманбекұлы 
қызметте ерекше көзге түскен, 
ерлік көрсеткен полиция, төтен-
ше жағдайлар және қылмыстық 
атқару жүйесі қызметкерлерін 
марапаттап, бірқатарына офицер-
лік шен табыстады.

Атап айтқанда, «Суға батқандар-
ды құтқарғаны үшін» медалімен 

Батыс Қазақстан облысы ПД 
Жедел қимылдайтын арнайы 
жасағының аға инспекторы, поли-
ция капитаны Сапанов Еркебұлан 
Батырбекұлы, «Құқық тәртібін 
қамтамасыз етуге  қосқан үлесі 
үшін» медалімен Алматы облысы 
ПД Қарасай ауданы ПБ қызмет 
инспекторлары, полиция сер-
жанты Қалжан Ержан Әбілұлы 
мен полиция аға сержанты Исаев 
Бақытжан Серікұлы,  «Өртте 
көрсеткен қайсарлығы үшін» 
медалімен Алматы облысы ПД 
Текелі қаласы ПБ учаскелік поли-
ция инспекторы, полиция капита-
ны Аманбаев Ербол Кожабекұлы 
марапатталды.

Тұңғыш Президент күніне орай 
және қызметтік міндеттерін адал 
атқарғаны үшін Қарағанды облысы 
ПД Экстремизмге қарсы күрес 
басқармасының бастығы Ибраев 
Оралбек Мұхамеджанұлы мен 
Ақмола облысы ПД Криминалды 
полиция басқармасы аса маңызды 
істер жөніндегі аға жедел уәкілі 
Демиденко Сергей Николайұлына 
«полиция полковнигі» шені табыс-
талды.

Сондай-ақ, «Төтенше жағдай-
лардың алдын алуда және жоюда 
үздік шыққаны үшін» медалімен 
ІІМ Төтенше жағдайлар коми-
тетінің аға инспектор-кезекшісі, 
азаматтық қорғау подполковнигі 
Жайжұмов Асқар Исламұлы, 
ІІ дәрежелі «Ішкі істер органда-
рының үздігі»  төсбелгісімен ІІМ 
Әкімшілік полиция комитетінің аға 
инспекторы, полиция капитаны 
Жүсіпбеков Рүстем Бауыржанұлы, 
ІІМ Құрмет грамотасымен ІІМ 
ҚАЖ комитеті мемлекеттік құ-
п и я л а р д ы  қ о р ғ а у  б ө л і м і н і ң 
бастығы, әділет подполковнигі 
Нұрбекова Динара Нұрбекқызы 
марапатталды.

Жалпы Тұңғыш Президент 
күніне байланысты ішкі істер 
органдарының 611 қызметкері 
марапатталса, олардың 116-сы 
– ІІМ Орталық аппаратының 
және 495-і аумақтық бөліністердің 
қызметкерлері.

М е р е к е л і к  к е ш т і ң  с о ң ы 
арнайы дайындалған концертке 
ұласып, сахна төрінде ішкі істер 
органдарының өнерпаздарымен 
бірге елімізге танымал Мәдина 
Сәдуақасова, Қуандық Рахым, 
Ибрагим Ескендір секілді эстрада 
жұлдыздары да ән шырқады.

Суретті түсірген 
Жандос КОКУМБАЕВ

Елбасы – елдіктің 
алтын қазығы

МЕРЕКЕЛІК ШАРА

29 қараша күні Ішкі істер министрлігінде 1 желтоқсан – Тұңғыш 
Президент күніне арналған мерекелік іс-шара өтті.

Отырыста «Қыс-2019» респу-
бликалық командалық-штабтық 
оқу-жаттығуының қорытындысы, 
орталық және жергілікті атқа-
рушы органдардың қысқы кезеңге 
дайындығы, «ҚТЖ» ҰК» АҚ бөлім-
шелерінің, жергілікті атқарушы 
органдардың және мүдделі мем-
лекеттік органдардың темір жол 
көлігіндегі төтенше жағдайлар 
мен оқиғаларға ден қою бойынша 
өзара іс-қимыл мәселелері, бұрғы-
лау қондырғыларындағы апаттарға 
(өрттерге) және мұнай өнімдерінің 
төгілуіне байланысты Каспий 
теңізіндегі төтенше жағдайларды 
жою мәселелері қаралды.

Отырыс жұмысына ведомство-
аралық мемлекеттік комиссия 
мүшелері, ІІМ басшылары мен 
жауапты қызметкерлері, бей-

н е к о н ф е р е н ц и я  р е ж и м і н д е 
облыстар, Нұр-Сұлтан, Алматы, 
Шымкент қалалары әкімдерінің 
орынбасарлары, ТЖД бастықтары 
қатысты.

Б і р і н ш і  м ә с е л е  б о й ы н ш а 
ТЖК төрағасының орынбасары 
Т. Нұрмағамбетов сөз сөйлеп, 
өткізілген «Қыс-2019» республика-
лық командалық штабтық оқу-жат-
тығуының қорытындысы туралы 
хабарлады. Оның шеңберінде 
орталық және жергілікті атқарушы 
органдар бөлімшелерінің қысқы 
кезеңдегі төтенше жағдайлардың 
қаупі мен туындауы кезіндегі 
іс-қимылдарға әзірлігі тексерілді.

Сондай-ақ, республикалық және 
облыстық маңызы бар жолдардың 
қар басатын учаскелерін уақы-
тылы тазалау және қорғау, қар 

тазалайтын және арнайы техника-
мен қамтамасыз ету, қар тасуына 
қарсы күрес үшін күштер мен 
құралдардың дайындығы туралы 
Ақтөбе, Павлодар, Ақмола, Батыс 
Қазақстан, Шығыс Қазақстан 
облыстарының бірқатар өңір-
лерінің басшылары тыңдалды.

Екінші мәселе бойынша ТЖК 
Д а ғ д а р ы с  ж а ғ д а й л а р ы н д а ғ ы 
басқару орталығының бастығы 
Р .  А м р и н ,  « Қ Т Ж »  Ұ К  А Қ 
Басқарушы директоры - бас инже-
нері Б. Котырев баяндама жасады. 
Олар ТЖ салдарын жою кезінде 
мемлекеттік органдардың мүдделі 
бөлімшелерінің өзара іс-қимылын 
ұйымдастырудағы кемшіліктері 
мен қызметінің негізгі мәселелерін 
айтып өтті.

Жыл сайын темір жол көлігіндегі 
оқиғалардың негізгі себептері – 
вагондардың шығуы, ағымдағы 
кезеңде мұндай жағдайлар Алматы 
облысында болды. Осыған бай-
ланысты осы облыс әкімдігінің 

басшысы тыңдалды. Ол осы бағыт-
тағы жүргізіліп жатқан алдын алу 
шаралары туралы баяндады.

Б ұ д а н  ә р і  ү ш і н ш і  м ә с е л е 
қарастырылды. Қазақстанның 
Каспийдегі мұнай өндіру саласын 
және транзиттік-көлік әлеуетін 
дамыту төтенше жағдайлардың 
әртүрлі түрлерін жоюға ден қою 
қызметтерінің дайындығын қамта-
масыз ету жөнінде шаралар қабыл-
дау қажеттілігіне итермелейді. 
Осы салада Каспий маңы мемле-
кеттерінің теңіз ортасын қорғау 
және барабар ден қою мақсатында 
бірқатар мемлекетаралық және 
Ұлттық регламенттейтін құжаттар 
қабылданды.

Мұнайдың төгілуіне жол бер-
меу мақсатында Экологиялық 
кодексте, «Жер қойнауы және 
ж е р  қ о й н а у ы н  п а й д а л а н у 
туралы»,  «Азаматтық қорғау 
туралы»,  «Сауда мақсатында 
теңізде жүзу туралы» Қазақстан 
Республикасының заңдарында 

және Қазақстан Республикасы 
ратификациялаған халықаралық 
шарттарда белгіленген талаптарға 
сәйкес тиісті жұмыстар жүр-
гізіледі.

ТЖК Өрт сөндіруді ұйымдас-
т ы р у  ж ә н е  а п а т т ы қ - қ ұ т қ а р у 
жұмыстарын жүргізу басқарма-
сы бастығының м.а. А. Көкішев 
егжей-тегжейлі баяндап берді. 

Комиссия отырысы хаттамалық 
шешім қабылдаумен аяқталды. 
Орталық және жергілікті атқа-
рушы органдардың басшыларына 
халықтың қауіпсіздігін қамтама-
сыз етуге және қысқы кезеңде, 
сондай-ақ, темір жол көлігінде 
зиянды азайтуға бағытталған 
алдын алу іс-шараларын, Ақтау 
хаттамасында көзделген теңізде 
мұнайдың төгілуін жою жөніндегі 
іс-қимылдарға әзірлікті, Каспий 
теңізінің тұрақты экологиялық 
мониторингі жөніндегі шараларды 
қамтамасыз ету ұсынылды.

ІІМ ТЖК баспасөз қызметі 

Күн тәртібінде – үш мәселе
ОТЫРЫС

Өткен аптада ІІМ-де Ішкі істер министрінің орынбасары 
Ю.В. Ильиннің төрағалығымен төтенше жағдайлардың алдын алу 
және жою жөніндегі ведомствоаралық мемлекеттік комиссияның 
кезекті отырысы өтті.

Ескендір 
ТАСБОЛАТ

Шараға қатысқан Ішкі істер 
министрі, полиция генерал-лей-
тенанты Ерлан Тұрғымбаев 
құрметті  демалысқа шығып 
жатқан полиция генерал-майо-
ры Мұхаран Серікұлы Әміров, 
полиция полковнигі  Қайрат 
Болатұлы Мұхитов, полиция 
полковнигі Әлішер Шухратұлы 
Мұхамедовты құттықтап, олар-
дың өмір жолдарына, атқарған 
қызметтеріне тоқталып өтті.

Мұхаран Әміров 1959 жылы 
Гурьев (қазіргі Атырау) қаласын-
да туған. КСРО ІІМ Қарағанды 
жоғарғы мектебін бітірген. 1980 
жылы еңбек жолын қатардағы 
тергеушіліктен бастап көпте-
ген қызмет баспалдақтарынан 
өтті.

А қ т ө б е ,  А т ы р а у  ж ә н е 
Қызылорда облыстық Ішкі істер 
департаменттерін басқарды. ІІМ 
Тергеу комитетінің төрағасы 
болды. «Ерлігі үшін», «Ұлттық 
қауіпсіздікті қамтамасыз етуге 
қосқан үлесі үшін», ІІІ дәре-
желі «Мінсіз қызметі үшін», 
«Қазақстан Конституциясына 
– 10 жыл», т.б. медальдармен 
марапатталған.

Қайрат Мұхитов 1964 жылы 
бұрынғы Шымкент облысында 
туған. КСРО ІІМ Қарағанды 
жоғарғы мектебін бітірген. 
Еңбек жолын 1987 жылы Балқаш 
аудандық ІІБ жедел уәкілі болып 
бастаған ол Ақмола облысы, 
А с т а н а ,  Ө с к е м е н  қ а л а л ы қ 
ІІБ, Қызылорда облыстық ІІД 
басқарды. Соңғы қызметі – ІІМ 
Әкімшілік полиция комитеті 

Төрағасының бірінші орынбаса-
ры.

Әлішер Мұхамедов 1972 жылы 
Ташкент қаласында дүниеге 
келген. Қазақ химия-технология 
институтын, ҚР ІІМ Академиясы 
Заң институтын тәмамдаған. 
Соңғы қызметі – ІІМ Жедел-
к р и м и н а л и с т и к а  д е п а р т а -
ментінің бастығы. ІІ дәрежелі 
«Айбын» орденімен, «Қазақстан 
Республикасының Тәуелсіздігіне 
– 25 жыл», І, ІІ және ІІІ дәрежелі 
«Мінсіз қызметі үшін» медаль-
дарымен, «Ішкі істер органда-
рының үздігі» төсбелгісімен 
марапатталған.

– Құрметті әріптестер, сіздер 
қызмет еткен жылдарыңызда 
өздеріңізді білікті де кәсіби маман, 
тәртіпті сақшы, тәжірибелі қыз-
меткер, талапшыл басшы ретінде 
көрсете білдіңіздер. Адалдық 
пен еңбекқорлық, шыншылдық 
пен принципшілдік – сіздердің 
бойларыңыздан табылды. Бүгін 
зейнеткерлік демалысқа шығу-
ларыңызға байланысты сіздерді 
ІІМ-нің Құрмет грамотасымен 
марапаттау туралы бұйрыққа қол 
қойдым, – деді министр Ерлан 
Заманбекұлы.

Салтанатты марапаттау рәсімі-
нен кейін «Ішкі істер органдары 
және Ұлттық ұлан ардагерлері 
қазақстандық кеңесі» қоғамдық 
бірлестігінің төрағасы, мили-
ция генерал-майоры Өмірзақ 
Болсамбеков сөз алып, зейнет-
керлікке шығып жатқан азамат-
тарды «Қазақстан Республикасы 
ішкі істер органдарының құр-
метті ардагері» төсбелгісімен 
марапаттады.

Суретті түсірген 
Медет ӘШІРБЕКОВ

Құрметті демалысқа 
шығарып салды

Өткен жұма күні министрлікте ішкі істер органдарының 
қызметкерлерін зейнеткерлікке шығарып салу салтанатты 
шарасы өтті.

ШАРА

Аймақтық бөліністердегі 
айшықты мейрам

1 желтоқсан – Тұңғыш Президент күні – ішкі істер органдары үшін айрықша мерекелердің бірі. 
Өйткені, Елбасымыз іргесін қалаған мәңгілік еліміздің ішкі тұрақтылығы мен қауіпсіздігі – тәртіп 
сақшыларының қолында. Биыл да полиция бөліністерінің ұжымдары қыс маусымымен бірге 
табалдырық аттаған мейрамды салтанатпен атап өтті.

Атап айтар болсақ, облыстық 
ПД Арнайы және жұмылдыру 
д а я р л ы ғ ы  б а с қ а р м а с ы н ы ң 
бастығы, полиция подполковнигі 
Қуанышқали Шаяхметұлына 
арнайы атағы мерзімінен бұрын 
берілсе, Бөрлі ауданы Полиция 
бөлімінің жедел уәкілі, полиция 
майоры Бауыржан Сапарұлына 
атқарып отырған лауазымында 
көрсетілген арнайы атағынан 
бір саты жоғары атағын беруге 
ұсынылды. 

С о н ы м е н  қ а т а р ,  П Д 
Экстремизмге қарсы іс-қи-
мыл басқармасы бастығының 
орынбасары, полиция подпол-
ковнигі Қасым Дүйсеғалиев 
және Тасқала ауданы Полиция 
бөлімінің жедел уәкілі, полиция 
капитаны Нұрбол Тағаев «Құқық 
т ә р т і б і н  қ а м т а м а с ы з  е т у г е 

қосқан үлесі үшін» медалімен, 
П Д  К р и м и н а л д ы қ  п о л и ц и я 
басқармасының жедел уәкілі, 
полиция капитаны Дәулетқали 
Душаканов «Құрмет» грамота-
сымен және ПД Ақпараттандыру 
және байланыс басқармасының 
технигі, полиция старшинасы 

Гүлмира Өтепова алғыс хатпен 
марапатталды. 

Құқық бұзушылықтар мен 
қ ы л м ы с т а р д ы ң  а л д ы н  а л у , 
қауіпсіздікті сақтау жолында 
өзара бірлесе әрі жұмыла ынты-
мақтастықта қызмет еткені үшін 
бірқатар журналистер қауымына 
да Полиция департаменті бас-
шылығы атынан алғыс хаттар 
табыс етілді. 

Сондай-ақ, Батыс Қазақстан 
облысы ПД грамотасы мен алғыс 
хатымен марапатталғандардың 
қатарында ішкі істер органда-
рының ардагерлері де болды. 
Құқық қорғау саласында қал-
дырған еңбегі үшін ішкі істер 
органдарының әр ардагеріне 
«Тарих толқынында», «Ғасырлар 
тоғысында», «Бейбітшілік кінді-
гі» және «Тәуелсіздік белестері» 

атты Н. Назарбаевтың туындыла-
рын сыйға тарту етті. 

П о л и ц и я  д е п а р т а м е н т і 
бастығының бұйрығымен бар-
лығы 893-ге жуық полиция қыз-
меткері марапатталды.

Мерекелік іс-шараның соңы 
концерттік бағдарламаға ұласты.  

Облыстық Полиция департаментінде өткен шараның тұсаукесер 
рәсімінде Ішкі істер министрі, полиция генерал-лейтенанты Е. 
Тұрғымбаевтың құттықтау жеделхаты оқылып, қылмысқа қарсы 
күрес және құқықтық тәртіпті қамтамасыз етуде үлес қосып, ерекше 
көзге түскен қызметкерлер марапатталды. 

БАТЫС ҚАЗАҚСТАН ОБЛЫСЫ ПД

Полиция ведомствосының бас-
шысы, полиция полковнигі Марат 
Төлебаев қонақтар мен жеке 
құрамды құттықтап, мемлекеттік 
мерекенің тарихи маңыздылығына 
тоқталды. «Елбасы біз үшін өз 
еліне, Отанына қызмет етудің 
жарқын үлгісі, әлемдік деңгейдегі 
кемеңгер саясаткер. Татулығымыз, 
береке-бірлігіміздің, тұрақтылығы-
мыздың кепілі болған Тұңғыш 
Президентіміздің еңбек жолы 
– қазақстандықтарға үлгі және 
тағылым мектебі. Біздің басты 
міндетіміз – бейбіт өмір мен аза-
маттардың тыныштығын сақтау», 
– деді Полиция департаментінің 
бастығы. 

ПД жанындағы ККО мүшесі, 
тарих ғылымдарының кандидаты 
Сабыр Ибраев жиналған қауымға 
еліміздің әлемдік аренаға шығып, 
дүниежүзі мойындаған елдердің 

қатарына қосылудағы Елбасының 
ерен еңбегі жайлы әңгімеледі.

Қызметтік міндеттерін атқаруда 
жоғары кәсібилігімен ерекшелен-
ген қызметкерлерді марапаттау 
рәсімі жиналысқа қатысқандардың 
мерекелік көңіл күйін одан әрі арт-
тыра түсті. Облыстық ПД Жылдам 
қимылдайтын арнайы жасағының 
командирі Ерік Құлжановқа «поли-
ция подполковнигі» атағы мерзімі-
нен бұрын берілді. Ол 50-ден астам 
офицер қызмет атқаратын ерекше 
бөлініске басшылық етеді. 17 жыл 
қызмет барысында самбодан спорт 
шебері, қазақ күресінен спорт 
шеберлігіне үміткер дәрежесіне 
жеткен Ерік Құлжанов өзін білік-
ті, алдына қойған міндеттерді 
бұлжытпай орындайтын қызмет-
кер ретінде көрсетті.

«Бүгінгі мерекенің ел тарихында 
ерекше орны бар. Бұл тәуелсіз ел 

идеологиясының басымдықтарын, 
көреген тұлғаның қасиетін айта-
тын күн. Тұңғыш Президентіміздің 
қол жеткізген жетістіктері алдын-
дағы жауапкершілікті  сезіне 
отырып, өзіміз үшін және барлық 
жеке құрам үшін міндетімізді 
айқындаймыз. Атақты мерзімі-
нен бұрын алуымды – барлық 
жеке құрамның қол жеткізген 
жетістігі деп білемін», – деді 
марапатталушы.

Т ұ ң ғ ы ш  П р е з и д е н т  к ү н і н 
мерекелеуге орай 80-нен астам 
солтүстікқазақстандық полицей 
марапатталды. Екі қызметкерге 
облыс әкімі Құмар Ақсақаловтың 
алғыс хаты табыс етіліп, ІІО 12 
қызметкері Ішкі істер министрі 
Е р л а н  Т ұ р ғ ы м б а е в т ы ң  б ұ й -
рығымен марапатталды. 22 поли-
цейдің жазасы мерзімінен бұрын 
алынды.

Мереке ведомствоның шығар-
машылық ұжымы дайындаған 
концертке ұласты.  

Тұңғыш Президент күніне орай Солтүстік Қазақстан облысының 
Полиция департаментінде салтанатты жиналыс өтті. 

СОЛТҮСТІК ҚАЗАҚСТАН ОБЛЫСЫ ПД

Іс-шара Қазақстан Респуб-
л и к а с ы н ы ң  М е м л е к е т т і к 
Әнұранымен басталды. Тұңғыш 
Президентіміз  туралы бей-
несюжет көрсетіліп, «Елбасы 
– елімнің тірегі» атты мере-
келік концертімен жалғасты. 
Мерекелік іс-шара барысында 
Академия бастығы қызметтік мін-
деттерін адал атқарып, жетістік-
терге жеткен қызметкерлерді, 
сонымен қатар, мәдени-көпшілік 
шараларында белсене қатысқан 
курсанттарды марапаттады. 

Курсанттар мен қызметкерлер 
қазақ өмірінде маңызды орын 

алатын ұлттық домбырада ойнап, 
мың бұралған биші қыздар би 
билеп, өлең айтты.

Е г е м е н  Қ а з а қ с т а н д а  ө м і р 
сүріп жатқан әрбір отансүйгіш 
азамат кең байтақ Қазақстан 
елінде тұрғанын мақтан тұтады. 
Елбасымыздың жастарға деген 
қамқорлығы  ерекше.  Өйткені, 
ол  «болашақ – жастардың 
қолында» деп әр Жолдауында 
үнемі айтып келеді.  

Туымыздың тұғыры берік, 
еліміздің еңсесі биік болсын! 
Тәуелсіз еліміздің іргесі мықты 
болсын!

Шырақбек Қабылбаев атындағы Қостанай Академиясының 
басшылығы жеке құрамды, профессорлық-оқытушылық құрамды, 
күндізгі және сырттай оқыту факультетінің курсанттарын, 
магистранттарын және арнайы бастапқы оқыту курсының 
тағылымдамашыларын құттықтады.

ІІМ ҚОСТАНАЙ АКАДЕМИЯСЫ

Салтанатты жиынды Жамбыл 
облысы Полиция департаментінің 
бастығы, полиция полковнигі 
Арман Оразалиев ашып, жеке 
құрам мен ішкі істер органдары 
ардагерлерін айтулы мерекемен 
құттықтады. Өз сөзінде елімізді 
жаңа деңгейге көтерген Тұңғыш 
Президенттің сіңірген еңбегін 
атап өтті.

–  Т ұ ң ғ ы ш  П р е з и д е н т 
Нұрсұлтан Әбішұлы Назарбаев 

қоғамдағы әділеттілік пен саяси 
тұрақтылықты қамтамасыз етуге, 
елдің территориялық тұтастығын, 
оның тыныштығын сақтауға үлкен 
үлес қосты. Нәтижесінде бүгінде 
Қазақстан әлемде мойындалған 
мемлекетке айналды,  – деді 
А. Оразалиев. 

Дәстүр бойынша, бұл күні поли-
цияның үздік қызметкерлеріне 
ведомстволық наградалар табыс 
етілді. Қызметтік міндеттерін адал 

атқарғаны және жоғары нәтижеге 
қол жеткізгені үшін салтанатты 
марапаттау рәсімінде 20-дан 
астам қызметкер марапатталды. 
Олардың арасында мерзімінен 
бұрын «полиция полковнигі» 
атағы Полиция департаменті 
бастығының бірінші орынбасары 
Бауыржан Үдергеновке, «полиция 
майоры» атағы Кинологиялық 
қызмет орталығының бас инспек-
торы Леонид Аниськовке берілсе, 
үш полиция қызметкері «Құқық 
тәртібін қамтамасыз етуге қосқан 
үлесі үшін» медалімен марапат-
талды.

С о н ы м е н  қ а т а р ,  б і р қ а т а р 
полиция қызметкері  төсбел-
гілермен, Ішкі істер министрлігі 
мен Полиция департаментінің 
грамоталарымен, алғыс хаттар 
мен  қол сағаттар және басқа да 
бағалы сыйлықтармен марапаттал-
ды.

Салтанатты іс-шара соңында 
мерекелік концерт ұсынылып,  
«Арлан» вокалды тобы Тұңғыш 
П р е з и д е н т т і ң  « Ү ш  ж ү р е к » , 
«Аспаптар әуені» және «Заречная 
көшесіндегі көктем» сүйікті әндерін 
орындады.

Облыстық Полиция департаментінде өткен кешке ПД басшылығы 
мен қызметкерлері, ішкі істер органдарының ардагерлері, қоғамдық 
ұйымдар мен БАҚ өкілдері қатысты.

ЖАМБЫЛ ОБЛЫСЫ ПД

Салтанатты жиын барысында 
« 1  ж е л т о қ с а н  –  Т ұ ң ғ ы ш 
Президент күні» мерекесіне 
арнайы түсірілген «Тұңғыш 
П р е з и д е н т т і ң  ө м і р  ж о л ы » 

б е й н е р о л и г і  д е п а р т а м е н т 
қызметкерлерінің назарына 
ұсынылып, Нұрсұлтан Әбішұлы 
Назарбаевтың ел игілігі жолын-
дағы сіңірген еңбектері атап 
өтілді. 

Қ ы з ы л о р д а  о б л ы с ы н ы ң 
Полиция департаменті бастығы-
ның орынбасары, полиция пол-
ковнигі Пазылбек Нәлібаев сөз 
алып, қонақтарды және жеке 
құрамды айтулы мерекемен құт-
тықтады. 

Мерекелік шара барысында 
қоғамдық тәртіпті қамтамасыз 
етіп,  халықтың құқығы мен 
б о с т а н д ы ғ ы н ы ң  қ о р ғ а л у ы 
жолында ерекше көзге түсіп, 
үздік нәтижелерге қол жеткізгені 
үшін 100-ден аса полиция қыз-
меткерлері  марапатталды.  

Салтанатты шара мерекелік 
концертпен өрнектелді. 

Шара салтанатты Әнұран ырғағымен ашылып, Ішкі істер министрі, 
полиция генерал-лейтенанты Ерлан Заманбекұлының арнайы 
құттықтау жеделхаты оқылды.

ҚЫЗЫЛОРДА ОБЛЫСЫ ПД

Салтанатты шарада Ақтөбе 
облысы Полиция департаментінің 
бастығы, полиция полковнигі 
Атығай Арыстанов құттықтау 
сөз сөйлеп, 2019-2021 жылдарға 
арналған ішкі істер органдарын 
қайта жаңғырту Жол картасын 
іске  асыру аясында Тұңғыш 
Президентіміз Н. Назарбаевтың  
бастамасымен  алға қойылған мін-

деттердің нақты қолға алынғанын 
және оның салиқалы саясатының 
нәтижесінде бүгін біз ынтымағы 
жарасқан тату да бейбіт елде өмір 
сүріп жатқанымызды атап өтті. 
Тұңғыш Президент тарапынан 
полиция жұмысын жандандыруға 
көп көңіл бөлінгендігін атап өтті.

М е р е к е л і к  ш а р а д а  І ш к і 
і с т е р  м и н и с т р і  Е р л а н 

Тұрғымбаевтың құттықтау хаты 
оқылды.

 Тұңғыш Президент күні қар-
саңында қызметтік міндеттерін 
абыроймен атқарып жүрген бір 
топ ішкі істер органдары қызмет-
керлері марапатталды.

Жергілікті полиция қызметі 
басқармасының инспекторы 
Мария Горбенкоға «полиция 
майоры» арнаулы атағы беріліп, 
екі қызметкер «Құқық тәртібін 
қамтамасыз етуге қосқан үлесі 
үшін» медалімен, 3 қызметкер 
«Ішкі істер органдарының үздігі» 
төсбелгісі және ІІМ грамотасымен 
2  қ ы з м е т к е р  м а р а п а т т а л д ы . 
Сондай-ақ, 4 қызметкерге ІІМ 
Алғыс хат табыс етіліп, үшеуіне 
алғыс жарияланды. 

Сонымен қатар, 7 қызметкерге 
ПД грамотасы, 12-не алғыс хат 
табыс етіліп, 81-не алғыс жария-
ланды.

Салтанатты шара соңында поли-
ция қызметкерлері мен облыстық 
Халық шығармашылығы үйі көр-
кемөнерпаздарының қатысуымен 
патриоттық ән шырқалып, мере-
келік концерт көпшілік назарына 
ұсынылды.

Мерекелік шараға ішкі істер органдарының ардагерлері мен жеке 
құрам қатысты.

АҚТӨБЕ ОБЛЫСЫ ПД

Тәртіп сақшылары кез келген 
оқиға орнына келіп, сызбасын 
жасап, содан кейін құжаттарды 
планшеттерде рәсімдей алады. 
Осылайша, көліктер жол бойын-
да тұрмайды, ЖКО оқиғасынан 
соң құжат рәсімдеу уақыты – 
небары 30 минут. Бұл жұмыс-
тың тиімділігін блогерлер де 
тексерді.

П а т р у л ь д і к  п о л и ц е й л е р 
автокөліктерінің жүк салғышын-
да жол-көлік оқиғасынан зардап 
шеккендерге алғашқы көмек көр-
сетуге арналған алжапқыш бар. 
Патрульдік полиция қызметкері 
Руслан Айтеновтің айтуынша, 
полицейлер осындай киімнің 
арқасында жолдағы кез келген 
жағдайға дайын.

Облыстың бас полицейі Бекет 
Аймағамбетов бүгінгі күні ішкі 
істер органдарының алдына 
қойылған міндеттерге және жыл 
бойғы нәтижелерге тоқталды. 
Ол облыс аумағында мас күйінде 
тұрмыста аса ауыр қылмыс жа-
саудың алдын алуға бағытталған 
«Маскүнем» жедел алдын алу 
іс-шарасы өткізілгендігін атап 
өтті. Бір апта ішінде мұндай 
қылмыс істеуге жол берілген 
жоқ. Бір жарым мыңнан астам 
әкімшілік құқық бұзушылық 
анықталды, бұл орташа статисти-
калық көрсеткіштен екі есе асып 
түсіп отыр.

Мәселен, тек қоғамдық орын-
дарда ішімдік ішкені үшін 800-ден 
астам азамат жауапқа тартылды. 
Спирттік ішімдікті сатқаны үшін 
дүкен иелеріне қатысты 106 
әкімшілік хаттама толтырылды. 49 
лицензиясыз алкоголь сату фак-
тісі анықталды. Сонымен қатар, 
мас күйінде жасалған бұзақылық 
саны айтарлықтай азайды.

Осы уақыт ішінде облыс бойын-
ша кісі өлтіру және денсаулыққа 
ауыр зиян келтіру фактілері 
тіркелген жоқ. Көше қылмысы 
төмендеді. Қабылданған шара-
лардың арқасында осы бағыттағы 
жағдайды тұрақтандыруға қол 
жеткізілді. Енді жұмыс қарқы-
нын төмендетпеу қажет. Жедел 
алдын алу іс-шарасы кезінде ізін 
суытпай бірнеше ауыр қылмыс 
ашылды.

Патрульдік полиция ротасы-
ның қызметкерлері Әулиекөл 
кентінде жергілікті кәсіпкерге 
шабуыл жасаған қарақшыларды 
ұстады. Қостанай қаласы ПБ 
патрульдік полиция батальоны-
ның қызметкерлері де кезекші 
кезінде «Киевский» дүкенінде 
жасалған тонауды ашты. 

Бекет Аймағамбетов жеке 
құрамға арнаған сөзінде жүр-
гізушілерді себепсіз тоқтатуға 
болмайтынын атап өтті. 

Қостанай облысы 
ПД баспасөз қызметі

Қылмыспен күресті 
күшейтпек

Қостанай облысы Полиция департаментінің бастығы Бекет 
Аймағамбетов патрульдік полиция экипаждарының қыс мезгіліне 
дайындығын пысықтады. Барлық экипаждар қажетті құралдар-
мен жабдықталған. 

АЙМАҚ 

 Облыстық Полиция департа-
менті бастығының орынбаса-
ры, полиция полковнигі Еңбек 
Сембин кездесуді ашып, ішкі істер 
органдарының беделіне нұқсан 
келтіретін қылмыстардың бірі 
– парақорлық екенін атап өтті. 
Еңбек Ғаббасұлы соңғы жылдары 
облыс және еліміздің тергеушілері 
мен анықтаушылары тарапынан 
жасалған сыбайлас жемқорлық 
қылмысына тоқталып, тергеушілер 
мен анықтаушылар полиция қыз-
метіндегі ерекше бөлініс екендігін 
және оның қатарында сыбайлас 
жемқорлықтың орын алуына, 
тәртіптің өрескел бұзылуына жол 
берілмейтіндігі атап өтті. Еңбек 
Ғаббасұлы әр қызметкердің отба-
сы оларды асыға күтіп, мақтан 
тұтатынын, адал еңбек ету қажет-
тігін ерекше атады. 

Облыстық Полиция департаменті 
жанындағы Консультативтік-
кеңесші  органның төрағасы 
Жасұлан Ахметов өз сөзінде 
үш мәселеге тоқталды. Оның 
айтуынша, полиция қызметінің 
а ш ы қ т ы ғ ы н  қ а м т а м а с ы з  е т у 
жөніндегі жұмысты жетілдіру 
қажет. Азаматтар полицейлердің 
қызметінен хабардар болып, 
жетістіктері туралы білуі тиіс. 
Екіншіден, цифрландыру желісі 
бойынша жұмысты жалғастыру 
маңызды. Патрульдік полицей-
лердің бейнежетондары үздіксіз 
жұмыс істеуі тиіс, осыдан олардың 
жұмысы ашық әрі бақылауда бола-
ды. Үшіншіден, қызметкерлермен, 
олардың отбасы мүшелерімен 
сыбайлас жемқорлықтың алдын 
алу жұмысын үзбей жүргізу қажет. 
«Ата-ана, жұбайы, балалары – 

қызметкер үш есе жауапкершілікті 
сезінген жағдайда, жемқорлықтың 
жолы кесіледі», – деп атап өтті 
Жасұлан Ахметов. 

Кездесу барысында қатысушы-
ларға сыбайлас жемқорлықты 
түп-тамырын жоюға арналған бей-
нероликтер көрсетілді. Сондай-ақ, 
бөліністердің тәжірибелі басшыла-
ры өз ойларымен бөлісті. Тергеу-
криминалистикалық бөліністер 
жетекшісінің айтуынша, жеке 
құрам арасында игі дәстүрлер, 
ұрпақ сабақтастығы жалғасқан 
полицейлер әулетінің саны жетер-
лік. Полиция полковнигі бүгінгі 
таңда өз ісіне жауапкершілікпен 
қарайтын, білікті жас қызметкер-
лердің өсуіне жағдай жасалғанын 
атап өтті.  

Тергеуші,  анықтаушы және 
к р и м и н а л и с т е р д і ң  м і н д е т і 
– қызмет жүгін арқалай білу, 
тынымсыз еңбек етіп, антына 
адал болу. Солтүстікқазақстандық 
полиция қатарында 140 тергеу-
ші, 34 анықтаушы, 46 крими-
налист қызмет етеді. Олардың 
қолынан барлық қылмыстық істер 
өтіп, процессуалдық шешімдер 
қабылданады. Қызметкерлердің 
25 пайызында 5 жыл еңбек өтілі 
болса, 23,2 пайызында 10 жыл-
дан асады, қалғандары – жас 
мамандар. 

«Бүгінгі іс-шараның басты мақ-
саты – адам тағдырын ақшамен 
шешуді ойламай, адал еңбек етуге 
бағыт-бағдар беру», – деп атап 
өтті Еңбек Сембин. 

Солтүстік Қазақстан облысы 
ПД баспасөз қызметі

Жемқорлықсыз жеке құрам
Петропавл қаласы Полиция басқармасының акт залында кезекшілік 

пен жасаққа тартылмаған тергеушілер, анықтаушылар, криминалистер 
жиналды. Күн тәртібінде сыбайлас жемқорлыққа қарсы іс-қимыл, тәртіп 
мәселелері қарастырылды. 

ЖИЫН

Батыс Қазақстан облысы ПД 
және Орал қаласы ПБ басшы 
құрамы қаладағы №21 және №6 
жалпы білім беретін орта мек-
тептерге барып, жоғары сынып 
оқушыларымен кездесті. Шарада 
алғаш сөз алған облыстық ПД 
б а с т ы ғ ы н ы ң  о р ы н б а с а р ы , 
полиция полковнигі Нұрлан 
Рамазанов мектеп оқушыларын 
ІІМ жоғары оқу орындарына 
түсуге шақырып, оқуға қабыл-
дану ережелері, талаптары мен 
мемлекет тарапынан көрсетілетін 
жеңілдіктер туралы баяндады. 
Одан әрі Қарағанды қаласындағы 
академия туралы дайындалған 
роликті оқушылар назарына  
ұсынды. 

Қарағанды Академиясының 
оқулықтарға бай кітапханасы, 
техникалық базасының жаңар-
тылуы, кең оқу аудиториялары, 
жедел-криминалистік полигоны, 
спорт кешендері, бассейн мен 
стадионы, ату тирі, клуб пен асха-
насы, т.б. туралы тың мәліметтер 
баяндалды. Полиция полковнигі 

Нұрлан Балтабайұлы аталмыш 
оқу орнында курсанттардың 
сабақтан бос уақыттарын тиімді 
пайдалануға көп көңіл бөлетіні, 
мұражайлары жөнінде айтып, 
оқушылардың сұрақтарына 
жауаптар берді. 

Сонымен қатар, кездесу бары-
сында тәртіп сақшылары оқуға 
қабылдануға үміткерлер қатары-
ның көп болатынын, 250 курсант-
тың ғана оқуға қабылданатынын, 
сол себепті ата-аналарымен  
ақылдасып, облыстық ПД және 
Орал қаласы ПБ кадр саясаты 
басқармаларына хабарласуларын 
түсіндірді. 

Кездесу соңында №6 мектеп 
директорының тәрбие ісі жөнін-
дегі орынбасары Сария Давыдова 
оқушылар арасынан оқуға түсуге 
ниет білдірген үміткерлер бол-
са, алдағы күндері облыстық 
д е п а р т а м е н т к е ,  қ а л а л ы қ 
басқармаға хабарласатындарын 
жеткізді. 

Орал қаласы 
ПБ баспасөз қызметі

Мамандық таңдау – 
маңызды іс

Жоғары оқу орнын жақсы аяқтап, ата-ана үмітін ақтап, маман-
дығым мақтанышым деп құлшына еңбекке араласу – әр перзент-
тің жауапты ісі. Бүгінгі мектеп партасында отырған оқушы ертең-
ақ маман иесі атанып, қоғамға араласады.

КЕЗДЕСУ

Кеше Нұр-Сұлтан қаласында 
орын алған қайғылы жол-көлік 
апаты да көп адамның қабырғасын 
қайыстырды.

Апаттардың негізгі себебі – жол 
қозғалысына қатысушылардың 
жол тәртібін сақтамауы. Көбінесе 
жылдамдықтың артуы, тыйым сала-
тын және ескертетін белгілерге 
назар аудармау және оларды елемеу 
қайғылы оқиғаларға әкеп соғуда. 

Ауа-райының нашарлауына 
байланысты ІІМ жол қозғалысына 
қатысушыларға қарапайым, бірақ 

өте маңызды ережелер туралы 
ескертеді, оларды сақтау күтпеген 
жерден орын алатын жол-көлік 
оқиғаларының алдын алуға мүм-
кіндік береді. 

Қысқы жолда автокөліктің 
тежегіш жолы айтарлықтай ұлғая-
тынын есте сақтау қажет, сон-
дықтан кенеттен қауіп туындаған 
жағдайда жүргізушінің жылдам-
дықты уақытылы төмендетуге, 
көлік құралын толық тоқтатуға 
мүмкіндігі болуы тиіс.  Қауіпті 
маневрлер жасауға және шұғыл 

тежеуге болмайды – көктайғақ 
жағдайында бұл автокөлікті басқа-
ру мүмкіндігін жоғалтуға және 
жол-көлік оқиғаларын жасауға 
әкеп соғуы мүмкін. 

Ж а я у  ж ү р г і н ш і л е р  д е  ө т е 
мұқият болуы керек.  Жолды 
тек белгіленген орындарда өту 
қажет. Сонымен қатар, көлік жүр-
гізушілерінің оларды байқағанына 
және жылдамдықты төмендетіп, 
жаяу жүргіншілер өтпесіне дейін 
тоқтауға мүмкіндігі бар екендігіне 
көз жеткізу маңызды.

Автокөлік иелерінің қауіпсіздігі 
– белгіленген ережелердің сақта-
луына байланысты.

ІІМ баспасөз қызметі

Жолда абай болайық!
Жедел мәліметтер бойынша өткен аптада 210 жол-көлік оқиғасы 

тіркелді. Салдарынан 39 адам қаза тауып, 289 адам жарақат алғаны ІІМ-
нің алаңдаушылығын тудырып отыр.  

ҮНДЕУ

Нұрлан БИЕКЕНОВ,
ІІМ Ш. Қабылбаев атындағы 

Қ о с т а н а й  А к а д е м и я с ы н ы ң 
бастығы, заң ғылымдарының 
д о к т о р ы ,  д о ц е н т ,  п о л и ц и я 
полковнигі.

Бұл тұрғыда ішкі істер органда-
рының қызметін өз жұмысының 
сапасы мен пайдалылығын қамта-
масыз етуге бағыттау мәселелеріне 
үлкен мән беріледі.

Халыққа көрсетілетін қызмет-
тердің тиімділігі мен сапасын арт-
тыруға ұмтылу, олардың ұйымдас-
тырылуы мен бөлінуін жақсар-
ту әлемнің көптеген елдерінде 
полиция дамуының стратегиялық 
бағыты болып табылады. Полиция 
қызметінің жаңа моделін жасау-
дың басты тәсілдерін анықтай оты-
рып, Мюнстердегі конгресте (1998 
ж.) полиция жекелеген аумақтағы 
азаматтарға қызмет көрсететін 
сервистік қызмет ретінде қара-
луы тиістігі, полиция азаматтарға 
қызмет көрсету жүйесін дамыта 
отырып, қызмет атқаруы тиістігі 
аталған.

Бұл мәселеде полиция жүйесін 
басқарудың үздік әлемдік стан-
дарттарын енгізе отырып, қоғам-
дық және саяси қайта құрулардан 
сәтті өткен елдердің алдыңғы 
қатарлы шетелдік тәжірибесінің 
теориялық және практикалық 
маңызы зор.

Мұндай елдердің бірі – Венгрия. 
Оның реформалау тәжірибесін, 
ЕҚЫҰ қазақстандық кеңсесінің 
көмек көрсетуімен, Ішкі істер 
министрі, полиция генерал-лей-
тенанты Е. Тұрғымбаев бастап 
барған ІІМ делегациясы зерттеп 
қайтты. 

Ж ү р г і з і л г е н  т а л д а у ,  е л д і ң 
құқықтық жүйесін реформалау 
1989 жылы тәуелсіздік алған сәттен 
басталғанына қарамастан, Ішкі 
істер министрлігі Венгр Халық 
Республикасынан мұраға қалған 
ескі ұйымдық құрылымда жұмыс 
істеп келгенін көрсетті. Содан 
2006 жылы ғана түбегейлі реформа 
жүзеге асырылған, соның нәти-
жесінде полиция толық қоғамдық 
бақылауға алынады. 2008 жылы 
шекара қызметі мен полиция бірі-
геді. Полиция құрамында шекара 
полициясы бөлімі құрылды, ол 
көші-қон ережелерімен байланыс-
ты бұзушылықтарды анықтайды 
және жолын кеседі. Жаңартылған 
полиция біріккен Әділет және 
қ ұ қ ы қ  қ о р ғ а у  о р г а н д а р ы н а 
құрылымдық бағынышты болды. 

Алайда, қылмыстың өсуі, сон-
дай-ақ, тәртіпсіздіктер кезінде 
полицияның біліксіздігі себепті 
2010 жылы ІІМ қалпына келтіру 
туралы шешім қабылданды, ол 
қосымша муниципалитеттер және 
оларды қаржыландыру, үкіметтік 
байланыс, қарсы барлау, сыбайлас 
жемқорлық, сондай-ақ, су ресурс-
тарын қорғау қызметі мәселелерін 
қосымша қадағалайтын болды.

І І М  ж ү р г і з г е н  с а я с а т т а ғ ы 
басымдық қылмыстың қысқару 
динамикасын көрсететін құқық 
бұзушылық профилактикасы 
болып табылады.

Ең қылмыс жиі болатын жер 
– Будапешт (халқының саны 
шамамен 2 млн адам), онда 10 мың 
тұрғынға 500 қылмыстан келеді 
(басқа аудандарда – 300). Ұрлық, 
алаяқтық, тонау және бұзақылық 
қылмыстары басым. Бұл ретте, 
астанада жылына шамамен 30 
кісі өлтіру қылмысы анықталды. 
Жалпы, ел бойынша 2017 жылы 92 
адам өлтіру орын алған. 

Орташа алғанда барлық қыл-
мыстардың 60% ашылады, бұл 
ретте тонау – 90%, кісі өлтіру – 
100% (2018 жылдың қорытындысы 
бойынша).

Цифрландырудың профилак-
тикалық әлеуеті, соның ішінде 
қылмыс жасаудың ұқсас алго-
ритмдерін тану және іздестірудің 
талдамалық бағдарламаларын қол-
дану кеңінен іске қосылған.

Жасөспірімдер арасындағы 
қылмыстың өсуі байқалатын орта  
мектептерде мектеп инспекторла-
ры лауазымдары енгізілген (2300 
қызметкер). Сонымен қатар, бір 
инспектордың екі мектепті қамтуы 
қолданылады.

Патрульдеу үшін еріктілердің 
әлеуеті белсенді қолданылады 
(ЕХЖ ұқсас), олардың қорғалуы 
заңмен кепілдендіріледі және 
арнайы нысанды киім мен рация 
беріледі. Бұл ретте елде қоңырау 
шалудың бірыңғай нөмірі қолда-
нылады және оған жүгінулердің 
тек 30% полицияның жедел басқа-
ру орталықтарына жіберіледі.

Патрульдің оқиға орнына келу 
нормативі – полицияға хабарлама 
келіп түскен уақыттан бастап 12 
минут. 

Жол жүрісі қауіпсіздігін қамта-
масыз ету үшін жол трафигін 
бақылаудың автоматтандырылған 
жүйесі белсенді (жүк автокөлік 
есептері, сонымен қатар жолды 
пайдаланғаны үшін GSM төлемі) 
қолданылады. Ол қылмыстарды 
ашуға және жылдамдық режимін 
бұзуды тіркеуге көмектеседі.

Х а л ы қ т ы ң 
сенімін арттыру 
аясында жыл 
с а й -

ынғы әлеуметтік сауалнама және 
полиция басшысының муници-
палитет (елде 3200) және халық 
алдындағы есебі енгізілген. Өзін-
өзі басқару органы есепті қабыл-
дамаған жағдайда, заңнамада 
нұсқамалық норманың жоқтығына 
қарамастан, басшы қызметінен 
кетеді.

Негізгі  себептерді  анықтау 
және ұйымдастыру мәселелерін 
объективті шешу үшін мүдделі 
тұлғаларды шақыра отырып, 100 
ең теріс тұжырымды талқылау 
тәжірибесі пайдалы. 

Жаңа басшыны халық алдында 
таныстыру институты енгізілген. 
Бұл ретте кандидаттың кәсіби 
жарамдылығы туралы қоғамдық 
пікір ескерілмеуі мүмкін. Мектеп 
и н с п е к т о р ы  т а ғ а й ы н д а л ғ а н 
жағдайда мектеп директоры мен 
ата-аналардың ұсынымдарын 
есепке алу міндетті.

Азаматтық қоғам институтта-
рымен қарым-қатынасты терең-
дету саясаты,  айыппұлдарды 
ескерту жасаумен алмастыру 
ж и н а қ т а л а  к е л е  м а ж а р л ы қ 
әріптестерге сервистік полиция 
бейнесін  жасауға  мүмкіндік 
берді.

Қоғамдық жұмыстарды ұйым-
дастыру саласында ең төменгі 
ж а л а қ ы д а н  т ө м е н  е ң б е к а қ ы 
төленетін жұмыс ұсыну тәжіри-
бесі пайдалы. Бір жағынан, бұл 
халықты жұмыспен қамту және 
құқық бұзушылықтың алдын алу, 
ал екінші жағынан – масылдыққа 
жол бермеу.

Заңсыз миграцияға қарсы іс-қи-
мыл шеңберінде ЕО қарсылығына 
қарамастан, тиісті мәртебе беру 
туралы ресми шешімге дейін 
босқындарды транзиттік аймақта 
орналасқан арнайы орталықтарда 
орналастыру жөнінде саяси шешім 
әзірленді. Бұл ретте көші-қон қыз-
меті полицияға жатпайды.

Сыбайлас жемқорлыққа қар-
сы іс-қимыл бойынша нәтиже-
лерді ерекше атап өткен жөн. 
Егер 90-шы жылдардың басында 
жылына 20-30 сыбайлас жемқор-
лық құқық бұзушылығы жасалса, 
қазіргі уақытта сирек, бірен-саран 
фактілер байқалады. Бұл жеке 
құрамға моральдық ықпал етудің 
және 2010/11 жылдары параға 
арандату институтын енгізудің 
арқасында мүмкін болды. Бұл рет-
те «сынақтан» өтпеген адамдарды 
қызметтен босатады. Полицейдің 
әдеп кодексі заңнамаға негіздел-
ген, бірақ міндетті сипатқа ие емес.

Полиция қызметкерінің әлеумет-
тік тұрғыдан жақсы қамтамасыз 
етілуі (жәрдемақы, несие, тамақ 
үшін үстеме, материалдық көмек, 
тегін оқу), мажарлық әріптестердің 
(жас патрульші шамамен – 180 
мың теңге) еңбекақысы біршама 
тең болуы назар аудартады.

Кадрларды тұрақтандыру үшін 
қызмет өткерудің, сондай-ақ, жасы 
мен денсаулық жағдайына қарай 
қызметкерлерді ротациялаудың 
келісімшарттық жүйесі енгізілген. 
Сонымен қатар, бірқатар қыз-
меткерлердің мәлімдеуі бойын-

ша орташа жас 35-тен аспайды. 
Кадрлардың жасақталмауы 10% 
құрайды (ІІМ штат саны 35 мыңға 
жуық). Бұл ретте тұрақсыздығы 
жоғары емес, өйткені жылына 3 
мың адамды жасақтау төтенше 
оқиға деп танылады және ондай 
жағдай тарихта екі рет қана болған 
(2010 және 2016 жылдары).

Полицейлерді іріктеу жүйесі 
біздікіне ұқсас, аумақтық бөлім-
шелермен жүзеге асырылады 
және оған кәсіптік бағдар беру 
жұмысы, денсаулық жағдайын 
тексеру, денешынықтыру дай-
ындығы бойынша нормативтерді 
тапсыру, психологиялық тест, 
арнайы тексеру және әңгімелесу 
кіреді.

Үміткерге қойылатын талаптарда 
айырмашылық бар. Мәселен, жас 
шамасы – 18-ден 55 жасқа дейін. 
Қатардағы полиция лауазымда-
рына кәмелеттік аттестатының 
жеткіліктілігі, сондай-ақ, функци-
оналдық міндеттердің ерекшелігі 
ескеріле отырып, бойға, денсаулық 
жағдайына қойылатын талаптар 
жеңілдетілген. 

Қатардағы құрамды даярлау 107 
жалпы орта білім беретін мек-
тептің арнайы сыныптарында 

жүзеге асырылады, онда базалық 
пәндермен қатар олар полиция 
жұмысы үшін қажетті білімдер мен 
дағдылар алады. 

Полиция сержанттық құрамы-
ның бастапқы және арнайы дайын-
дығы төрт орта полиция мектебінде 
жүргізіледі. Оқу мерзімі – 2 жыл. 
Бітіргеннен кейін арнайы орта 
білім туралы ведомстволық диплом 
беріледі, ол офицерлердің орын-
басарлары немесе көмекшілері 
болып жұмыс істеуге құқық береді 
және кіші офицерлік атақ беріледі. 

Бағдарлама заң дайындығын, 
қоғамдық тәртіпті сақтау және жол 
қозғалысын реттеу, қылмыстық 
құқық және процесс, әкімшілік 
құқық бұзушылықтарға қарсы 
күрес салаларында, сондай-ақ, 
адам құқықтары бойынша оқыту-
ды қамтиды. 

Сонымен қатар, міндетті түрде 
әлеуметтік, атыс, денешынықты-
ру және тактикалық дайындық 
жүргізіледі. Едәуір дене және пси-
хологиялық жүктеме нәтижесінде 
курсанттардың 5-10% дайындық 
курстарынан шығады. 

Офицерлерді бастапқы және 
арнайы даярлау, сондай-ақ, бас-
шылық құрамын оқыту және олар-
дың біліктілігін арттыру Ұлттық 
мемлекеттік қызмет универси-
тетінде (2011 жылға дейін Жоғары 
полиция мектебінде) жүргізіледі, 
онда полицейлермен қатар әскери 
және мемлекеттік қызметшілерді 
дайындайды. Оқу мерзімі – 3 жыл 
(сырттай – 4 жыл), бітіргеннен 
кейін бакалавр дәрежесі беріледі, 
ал шені жоқ адамдарға офицерлік 
атақ беріледі. Жыл сайын полиция 
саласы бойынша 100-ден аспайтын 
адам оқуға түседі. 

Т а л а п т а р :  ж а с ы  2 5  ж а с т а н 
аспайтын (ҚАЖ офицерлері үшін 
30 жас), орта мектепте табысты 
тапсырылған қабылдау және бітіру 
емтихандары, физикалық және 
психологиялық жарамдылығы. 

Қоғамдық тәртіпті сақтау және 
жол жүрісін реттеу саласындағы 
офицерлерді даярлау бөлімшесіне 
тек полицияда жұмыс істейтін 
адамдар ғана құжаттарын тапсыра 
алады.  

Т ү л е к т е р  « ж е д е л - і з д е с т і р у 
қызметі жөніндегі менеджер» 
және «қоғамдық тәртіпті қорғау 
жөніндегі менеджер» мамандықта-
ры бойынша бакалавр дипломын 
алады. 

Оқу бағдарламасы модульдік 
нысанда жүзеге  асырылады. 
Негізгілер: заң ғылымына кіріспе, 
адам ресурстарын басқару, әдеп, 
саясаттану, әлеуметтану; бейінді: 
заң білімдері, полиция қызметінің 
ерекшелігі, қауіпті жағдайларды 
басқару стратегиясы, ритори-
ка, мамандығы бойынша шетел 
тіліндегі лексика. Сонымен қатар, 
дайындық бағыттары бойынша 
арнайы модульдер бар. 

Магистрлік бағдарлама бойынша 
дайындық магистратура факуль-
тетінде «Құқық қорғау органдарын 
басқару» мамандығы бойынша 
жүзеге асырылады. 

Магистранттар оқитын негізгі 
пәндер – қауіпсіздік саясаты, 
қақтығыстарды болдырмау және 
дағдарыстарды реттеу, құқық 
қорғау органдарының эконо-
микалық менеджменті, сапаны 
қамтамасыз ету жүйесі, еңбек 
құқығы, басқару және ұйымдасты-
ру теориясы. 

Университет, сондай-ақ, азамат-
тық немесе әскери жоғары оқу 
орнын немесе колледж бітіргені 
туралы дипломы бар және поли-
цияда азаматтық қызметші не 
болмаса сержант ретінде жұмыс 
істейтін адамдар үшін офицерлік 
даярлық мүмкіндігін де ұсынады. 
Олар үшін оқу тобының жасақталу 
шамасына қарай негізгі жұмыстан 
қол үзбей 10 айлық оқыту курсы 

ұйымдастырылады, курсанттар 
курс аяқталғаннан кейін емтихан 
тапсыруы керек. 

Айрықша тапсырмаларды орын-
дайтын қызметкерлердің маман-
дандырылған оқу базаларында 
даярланатыны және біліктілігін 
арттыратыны да ерекшелік болып 
табылады. Ату, өзін-өзі қорғау 
және жүргізу дағдыларын оқытуға 
арналған Тактикалық дайындық 
орталығы да осындайлардың бірі. 
Басқасы – қызметтік иттер мен 
аттарды, сондай-ақ, кинологтар мен 
шабандоздарды оқыту өткізілетін 
Кинологтарды дайындау мектебі. 
Мектеп сот сарапшыларының 
мамандандырылған даярлық орта-
лығы да болып табылады.

Қызметкерлердің біліктілігін 
арттыру курстарын ұйымдасты-
ру практикасы қызығушылық 
тудырады. Біздікіне ұқсас жыл-
дық жоспар бекітіледі, бұл ретте 
министр арнайы курстардан өтуді 
өзектілігі мен қажеттілігіне қарай 
тағайындауға құқылы. Басшылар 
әдеттегідей жеке жоспарлар 
бойынша біліктілікті арттырудан 
өтеді. Оқу мерзімі 1 күннен 3 күнге 
дейін өзгеріп тұрады. Өту форматы 
– конференциялар мен семи-
нарлар. Курстардың көп бөлігі 
қашықтықтан оқыту форматында 
және электронды түрде ұйым-
дастырылады. Атап өтілгендер 
қызметкерлерге оқыту бағдарла-
масын таңдауға мүмкіндік береді. 

С о н ы м е н  қ а т а р ,  В е н г р и я 
аумағында Халықаралық құқық 
қорғау академиясы (ФБР акаде-
миясы) және 2016 жылдың 1 шіл-
десінен бастап СЕРОL Еуропалық 
академиясы қызмет етеді. 

Соңғысы ЕО-ға мүше мемлекет-
терде құқық қорғау органдарының 
қызметкерлеріне арналған оқу 
орындарының желісін біріктіреді 
және оларға қауіпсіздік, ынты-
мақтастық және ақпарат алмасу 
басымдықтары бойынша бастапқы 
кезекті дайындық өткізуде қолдау 
көрсетеді. СЕРОL ЕО-ның, халықа-
ралық ұйымдардың және үшінші 
елдердің органдарымен де жұмыс 
істейді. Келісімге сәйкес, аталған 
академия Будапештте 2025 жылға 
дейін болады.

Ашық дереккөздерінің мәлімет-
тері бойынша СЕРОL-дің ағымдағы 
жиыны ЕО полиция қызметкер-
лерінің біліктілігін арттыруды, 
соның ішінде онлайн-оқыту (мыса-
лы, вебинарлар, онлайн модульдер, 
онлайн-курстар және т.т.), сон-
дай-ақ, нұсқаушылар және тың-
даушылармен алмасу бағдарлама-
лары, жалпы оқу бағдарламалары, 
зерттеу және ғылымды қамтиды.

Венгрияның полицияны рефор-
малауының негізгі тұстары осын-
дай, оны талдау, әрине, пайдалы. 
Басқалардың жетістіктері әрдайым 
өз қызметін байытатыны белгілі, 
оған қажетті түзетулер енгізуге 
мүмкіндік береді, әлі де пайдала-
нылмаған мүмкіндіктерді ашады. 
Бұл ретте венгерлік әріптестер, 
Қарағанды облысының Полиция 
департаменті базасында сервистік 
полиция моделіне көшу бойынша 
қанатқақты жоба шеңберінде, 
өзінің озық тәжірибесін беру үшін 
ІІМ-нің құзыретті қызметкері қата-
рынан сарапшы ұсынуға дайын.

Венгрия тәжірибесінің ерекшеліктері
Ел Президенті ағымдағы жылдың 17 сәуірінде өткен ІІМ кеңейтілген 

Алқа мәжілісінде, сондай-ақ, басқа да нұсқауларында Тұңғыш 
Президент – Елбасы Н.Ә. Назарбаевтың тапсырмасы бойынша 
жүргізіліп жатқан және бірінші кезекте халықтың полицияға деген 
сенімін арттыруға бағытталған ішкі істер органдарын реформалауды 
жалғастыру қажеттігін айтты. 

ПОЛИЦИЯ РЕФОРМАСЫ

Х а л ы қ т ы ң меткерлердің мәлімдеуі бойын-Х а л ы қ т ы ң 
сенімін арттыру 
аясында жыл 
с а й -

меткерлердің мәлімдеуі бойын-

(Соңы. Басы 1-бетте)

– Қарағандыда серігіңізбен бір-
ге суицид жасамақшы болған қыз-
ды құтқарған видео әлеуметтік 
желіге кең тарап, танымал болып 
кетті. Әңгімемізді осы оқиғадан 
бастасақ.

–  Ә р и н е ,  Б е к з а т  е к е у і м і з 
бір-бірімізге әріптес болып эки-
пажда жүргенімізге бір жылдан 
асты. Ол 2017 жылдан бері жұмыс 
істеп келеді. Содан бері күнделікті 
жұмысқа шығып, халыққа қызмет 

көрсетеміз. Неше түрлі шақырту-
лар түседі, соларға барамыз. 

8  қ а р а ш а  к ү н і  с а ғ а т  1 2 : 2 0 
шамасында бізге жедел басқару 
орталығынан хабарлама түсті. 
Оқиғаны қарама-қарсы үйде тұра-
тын Наталья Айнабекова деген кісі 
байқап қалып, ұялы телефонына 
түсіріп алып, 102-ге хабарламаға 
жіберген. Одан соң жедел оқиға 
болып жатқан мекенжайға бар-
дық. Мекенжайға келгеннен кейін 
үш подъезд тұрды, қайсысына 
кірерімізді білмедік. Не де болса 
тәуекел деп ортаңғы подъезден 

кірейік деп, тоғызыншы қабатқа 
көтерілдік. Ол кезде бар ойымыз 
тек жаңағы қызды тезірек тауып, 
аман алып қалу еді.  Шатырға 
мінетін есік жабық тұр екен. 
Подъездің тұрғындарынан кілтін 
тауып, олар да көмектесіп, үстіне 
көтерілген кезде Зарина деген 
қызды көрмедік. Сосын әріптесім 
Бекзатқа сен сол жаққа қарай, 
мен оң жаққа қарай кетейік деп 
айттым. Мен қарап жүрген жақпен 
Зарина жүрген екен. Қар үстінен 
іздерін көрдім. Яғни, ол үйдің ең 

шетіне барып, 
қайтып келген. 

Сонымен қатар, 
м е н  Н а т а л ь я 
Айнабековамен 
с ө й л е с і п  о т ы -
р д ы м .  С е б е б і , 
ол кісі бәрін де 
көріп тұр.  Бұл 
кезде қыз шаты-
рдан балконның 
шатырына түсіп 
к е т і п т і .  М е н 
Заринаны көрдім 
д е ,  Б е к з а т т ы  
қолыммен ымдап 
шақырдым. Ол 
жерде менің ең 
бірінші мақсатым 
–  З а р и н а н ы ң 
к ө ң і л і н  ө з і м е 
а у л а п ,  ө з і н і ң 
істейін деп оты-
рған әрекетінен 
ойын бөлу болды. 
Қ а з і р г і  а й т ы п 
отырған әңгімем 

ол жерде мүмкін мүлде басқаша 
болған да шығар. Өйткені, автомат-
ты түрде ойлануға да уақытымыз аз 
болды. Себебі, әр сәтте ол секіріп 
кетуі немесе аяғы тайып кетуі мүм-
кін еді. 

Бекзат артынан келіп білдіртпей 
астына түскісі келген, бірақ ша-
тырдың үсті темір, сықырлаған 
жүрістерін сезіп қойды. Мен 
Бекзатты көргеннен кейін Зарина 
секіріп кете ме деп қатты шошы-
дым. Қыз бала ғой, оған жылы-
жылы сөздер айтып, «өте әдемісің, 
сұлусың, әлі жассың, төменге қара-

ма» деп айттық. Содан Бекзатқа 
секіру керек болды. Ол секірген 
кезде өзінің де аяғы тайып кетті. 
Негізі біз құтқарушылар қызметін 
тосып тұрған едік, бірақ, жағдайға 
қарап, әр минуттың адам тағдырын 
шешетінін ұғып, құтқару ісіне 
өзіміз кірісіп кеттік. 

Осылайша қызды аман-есен 
алып қалдық. Заринаны екі жақтан 
ұстап, құшақтап жерге түсіріп, 
жедел жәрдем қызметкерлеріне 
тапсырдық. Осыдан кейін жедел 
басқару орталығына, өзіміздің 
б а с ш ы л ы ғ ы м ы з ғ а  ж а ғ д а й д ы 
баяндап, ары қарайғы күнделікті 
қызметімізді жалғастырдық.

– Суицид жайында өз ойыңызды 
айта кетсеңіз, бұл жаман дертті 
тоқтатудың қандай жолдары бар, 
не істеу керек деп ойлайсыз?

– Шынымды айтсам, мен өзімді  
есейіп кеттім демеймін, мен де 
жаспын, бірақ қазіргі менің артым-
нан келе жатқан бауырларыма 
қарасам, суицид деген көбейіп 
кеткенін байқап жүрмін. Бұл мүм-
кін әр адамның өз тәрбиесі шығар, 
бірақ балалармен жастайынан осы 
дерекке қарсы профилактикалық 
жұмыс жүргізу керек деп ойлай-
мын. Адам еңбекпен, патриоттық 
сезіммен ер жетуі тиіс. 

Менің ең бірінші ойлайтыным 
– адамдар бір-біріне көзқара-
сын өзгертуі керек. Бір-біріне 
деген қарым-қатынасын нығайтуы 
қажет. Адам өзі қиын жағдай-
ға түскен кезде сырттан, жан-
жағынан көмек күткендей болады. 
Сол кезде оған көмектесетін бір 
адам болса, сол дұрыс деп ойлай-
мын. Сонда ол адам өзінің қоғамға 
керектігін сезінеді және суицид 
жайында ойламайтын болады.

– Қызмет барысында бұдан 
басқа да осындай оқиғалармен 
бетпе-бет келіп көрдіңіз бе? 

– Әрине, өзім жұмыс істеп келе 
жатқан алты жылдай уақытта 
ондай оқиғалар болды. Бір жас 
о р ы с  ж і г і т і  б а с п а н а с ы  ж о қ , 
далада түнеп жүрген адам болып 
шықты. Қарағанды қаласында бір 

гараждарда тұрады екен. Сол жер-
ге жедел жәрдем қызметкерлері 
және өзіміздің экипажбен бағыт 
алдық, іздедік. Бізге ол қолын кесіп 
тастады деген хабарлама келді. Біз 
ол көп қан жоғалтса, құтқара алмай 
қаламыз деп ойладық. 

Дегенмен, уақытымен жедел 
көмек көрсетіп, ауруханаға апар-
дық. Бірақ, мұны мен ешқандай да 
ерлік деп санамаймын. Ол біздің 
күнделікті жұмысымыз. Біз оны 
төсбелгі, алғысхат алу үшін істе-
мейміз. Біз ант бердік. Осындай 
патриоттық сезімімізді көріп, 
артымыздан еріп келе жатқан 
бауырлар үлгі алады деп ойлаймын. 
Әр адам бір-біріне көмектессе, 
сонда ғана мемлекетіміздің іргесі 
берік болмақ.

– Полицей болу – қауіпті қыз-
мет деп жатады. Осы рас па?

– Мәселен, бір адам құлап жата-
ды, келесі адамға көмек керек 
дегендей, біз сол қоғамдық тәртіпті 
қамтамасыз етеміз. Жұмыс бары-
сында қауіпті жағдайлар жиі бола-
ды. Жаңағыдай суицид кезінде 
ең жоғарғы қабаттарда жұмыс 
істеуге тура келеді. Өзіңнің де 
құлап кетуің мүмкін. Өйткені, біз 
барлық жағдайлармен бетпе-бет 
келіп отырамыз. Сол үшін тек 
физикалық қана емес, өзімізді 
ылғи да моральдық, психологиялық 
тұрғыда да дайындап жүреміз. 
Бір сөзбен айтқанда, кез келген 
жағдайға дайын болуымыз керек.

– Сізді бұл саланы таңдауға не 
итермеледі? Қызығушылық болды 
ма?

– Мен бала кезімде полиция 
қызметкері болуды армандайтын-
мын. Мектепті жақсы тәмамдап, 
колледжді бітірдім. Сосын әскерге 
кеткеннен кейін тәртіп сақшысы 
болу туралы шешім қабылдадым. 

– Ішкі істер органдарында көп-
теген реформалар жүріп жатыр. 
Содан бері  полиция қызметкер-
лерінің жағдайы қаншалықты 
жақсарды? Сіздерге сезіліп жатыр 
ма?

– Әрине, біздің жалақымызды 
65 пайызға көтерді. Бәрі жақсы, 
пәтер жалдайтын жігіттер бар, 
оларға да мемлекет көмектесіп 
жатыр.

– Бүгінгі полицейлердің бейнесі 
Сіз үшін қандай болу керек деп 
ойлайсыз?

– Халық полиция қызмет-
керін көрген кезде қорқып емес, 
керісінше, «мен қорғаушымды 
көріп тұрмын, мен қауіпсізбін» 
д е г е н  о й ғ а  к е л е т і н д е й  б о л у 
керек.

– Алда келе жатқан Тәуелсіздік 
күні Сіз үшін несімен құнды?

–  Б ұ л  к ү н  е г е м е н д і г і м і з д і 
алғанымызбен құнды. Өзіміз 
жеке мемлекет  болып аяққа 
тұрып, үнемі дамып-қалыпта-
сып келеміз. Өзіміздің мемле-
кеттік рәміздеріміз бар. Мен 
осындай бейбіт те тәуелсіз мем-
лекетте тұрып жатқаным үшін 
бақыттымын.

Сұхбаттасқан 
Индира АХМЕТОВА,

суреттерді түсірген 
Медет ӘШІРБЕКОВ

ÁRІPTES KELBETІ

Ел сақшысы – Ерасылдың ерлігі
СҰХБАТ

Нұрсұлтан Назарбаевтың 
Солтүстік Қазақстан облы-
сына жұмыс сапарымен 
келген сәтінде алғаш рет 
кездесудің сәті  түсіпті . 
Петропавлда Александр 
В и н о к у р о в  а т ы н д а ғ ы 
спорт сарайында Тұңғыш 
Президентпен бас қосқан 
жиында өңіріміздің белсенді 
жастарының өкілдері, олар-
дың арасында ақ кителімен 
е р е к ш е л е н г е н  п о л и ц и я 
капитаны да болды. 

Сол 2017 жылы Гариф 
облыстық полиция ведом-
ствосының тұрақты «бел-
сендісі» ретінде еліміздің 
Т ұ ң ғ ы ш  П р е з и д е н т і 
қатысқан Астана қаласын-
дағы жастар форумына 
аттанған. 

«Екі кездесудің де маңызы 
жоғары. Бәрінен бұрын 
Елбасының өзін-өзі дамыту 
қажеттігі туралы айтқан сөзі 
ерекше әсер қалдырды, – 
дейді полиция капитаны. 
– Болашақ – даму жолын-
да алға ұмтылыс жасаған 

адамдардың қолында. Жедел 
у ә к і л д і ң  ж ұ м ы с ы н д а ғ ы 
уақыттың тапшылығына 
қарамастан, мен жыл сай-
ын «Парасатты полицей» 
республикалық конкурсына 
қатысып тұрамын. Бұл ішкі 
істер органдары қызметкер-
лері арасында мемлекеттік 
тілді дамыту аясында өтетін 
іс-шара. Ана тілім әзербай-
жан тілімен қатар, қазақ 
және орыс тілдерін білемін, 
бұл өз кезегінде бірнеше 
ұлттың өкілі мекен еткен 
өңірде қызмет бабымен 
қарым-қатынас жасауыма 
септігін тигізеді. «Парасатты 
п о л и ц е й »  –  А б а й  м е н 
Мағжан тілін тереңірек 
танып-білуге, әмбебап поли-
цейдің қасиеттерін танытуға 
зор мүмкіндік береді».

Г а р и ф  Х а м з а е в  ө з і н -
өзі дамыту мәселелеріне 
жауапкершілікпен қарай-
ды,  оған дәлел – оның 
облыстағы криминалдық 
полиция қызметкерлерінің 
а р а с ы н д а  ө т к е н  « Ү з д і к 

маман» байқауында жеңім-
паз атануы. Қоян-қолтық 
ұ р ы с  д а ғ д ы л а р ы н а н , 
денешынықтыру және атыс 
даярлығынан жоғары көр-
сеткішті, заңнаманы жетік 
білетінін көрсетіп, өзінің 
үздік  екенін дәлелдеді . 
Сондай-ақ, оны департа-
мент басшылығы жастардың 
арасынан «Қазақстанның 
100 жаңа есімі» жобасына 
ұсынды. 

«Полиция капитаны Гариф 
Хамзаев өзінің міндеттеріне 
жауапкершілікпен қарайды, 
заңмен қорғалуға мұқтаж 
әрбір адаммен тіл табысуға 
тырысады, – дейді облыс-
тық Полиция департаменті 
бастығының орынбасары, 
полиция полковнигі Қапез 
Дәулетбаев. – Өзінің кәсіби 
шеберлігін шыңдау үшін әр 
мүмкіндікті пайдаланады. 
Елбасы біліктілігі жоғары 
мамандардың жұмысына 
барлық жағдайлар жасалған 
мемлекет құрды. Гариф 
Хамзаев – ел болашағы 
үшін еңбек ететін жас қыз-
меткерлердің бірі». 

Солтүстік Қазақстан 
облысы ПД баспасөз 

қызметі

Елбасымен кездескен 
жедел уәкіл

Тұңғыш Президент күні Петропавл қаласы ПБ Екінші 
полиция бөлімінің қызметкері, полиция капитаны 
Гариф Хамзаев үшін ерекше маңызға ие. 27 жастағы 
солтүстікқазақстандық жедел уәкіл Елбасымен екі рет 
кездескен.

ТҰҢҒЫШ ПРЕЗИДЕНТ КҮНІ

Т е р г е у ш і  м а м а н д ы ғ ы 
қашанда сауаттылық пен 
біліктілікті,  төзімділікті 
талап етеді .  Бұл маман-
дықтың иелері қылмыс-
керлерді құрықтап қана 
қоймай,  бұлтартпайтын 
а й ғ а қ т а р  а р қ ы л ы  о н ы ң 
а қ - қ а р а с ы н  а й ы р ы п , 
т е р г е у  а м а л д а р ы н 
жүргізеді. 

Сондықтан өз қызметін-
де ақиқат пен шындықты 
және әділдікті  ту еткен 
жас маман, полиция капи-
таны Жылқайдар Отаров 
ішкі істер органдарында 
қ ы з м е т і н  Б .  Б е й с е н о в 
а т ы н д а ғ ы  Қ а р а ғ а н д ы 
Академиясынан бастап, 
А р а л  а у д а н ы  П о л и ц и я 
бөлімінің тергеу бөлімше-
сінде тергеуші қызметін 
атқаруда.  Осы жылдың 
ақпан айынан бастап бөлім 
басшылығының ұсыны-
сымен аға тергеуші лау-
азымына тағайындалды. 
Есепті мерзімде тергеуші 

Жылқайдар Отаров отыз 
қылмыстық істі сотқа жол-
даған, оның алтауы – ауыр 
с а н а т т а ғ ы  қ ы л м ы с т ы қ 
істер.

– Бұл мамандық менің 
бала кезден арманым бола-
тын. Сондықтан ешқашан 
оны таңдағаныма өкінбей-
мін. Жұмыс болған соң, 
о н ы ң  ө з  қ и ы н д ы қ т а р ы 
болады. Бірақ, біз ондай 
қиындықтарды елемеуге 
тырысамыз. Қиындықты 
жеңе білгенде ғана табысқа 
қол жеткізуге болады емес 
пе?! 

Кейде жауап алу бары-
сында әдетте тонау және 
қ а р а қ ш ы л ы қ  ж а й л ы  і с 
б о й ы н ш а  а й ы п к е р л е р 
жалған жауап беретіні бар. 
Осындайда нақты дәлелде-
мені ұсыну тәжірибесі кең 
қолданылады. Сондай-ақ, 
тергеуші өз жұмысында 
жағымсыз фактілермен 
жиі кездеседі, сондықтан 
да эмоционалды тұрғыдан 

тұрақты, ұстамды, төзімді 
б о л у ы  т и і с .  Т е р г е у ш і 
заңды жақсы меңгеріп, 
қ ы л м ы с т ы қ - п р о ц е с т і к 
з а ң н а м а н ы  ж е т і к  б і л у і 
және олардың талаптарын 
сақтауы міндетті, – дейді 
өз мамандығының қыр-сы-
рын меңгеріп үлгерген жас 
аға тергеуші.

Ж а с  т е р г е у ш і н і ң 
қырағылығы, өзі секілді 
жастардың психологиясын 
жақсы меңгеруі ұрлыққа 
қ а т ы с т ы  б і р е р  т е р г е у 
ісін өте сапалы орындап 
шығуға септігін тигізсе 
к е р е к .  С ө й т і п ,  к ө з г е 
түскен ол бүгінде күрделі 
тергеу істерін  де  қолға 
ала бастады. Жастайынан 
ү л к е н  ә к е с і ,  б ө л і м н і ң 
а р д а г е р і ,  ұ з а қ  ж ы л д а р 
тергеу саласын басқарған 
тәжірибелі  маман иесі , 
о т с т а в к а д а ғ ы  п о л и ц и я 
подполковнигі Жаңабаев 
Жалдыбай Отарұлын үлгі 
тұтқан. 

К ү н д і з - т ү н і  к е л г е н 
талап-арыздың ақ-қарасын 
анықтап, кінәліні табуда 
еңбек ететін Жылқайдар 
Қалдыбайұлының қызметі 
қауырт. 

Қызылорда облысы 
ПД баспасөз қызметі

Ісіне берік тергеуші
Бүгінгі  мақаламыз маңызды қызметтің жүгін 

абыроймен арқалап жүрген тергеушіге арналмақ. Бұл 
мамандықтың иелері қылмыскерлерді аса сақтықпен 
құрықтап қана қоймай, бұлтартпайтын айғақтар 
арқылы оның ақ пен қарасын айырып, Қазақстан 
Республикасының заңына сүйене отырып, тергеу 
амалдарын жүргізеді. 

ДИНАСТИЯ

ПБ тергеушісі  (2 бірлік, SVR-8 
санаты) 

Негізгі лауазымдық нұсқау-
лықтар: қылмыстық істерді  ашу-
ды, тергеп-тексеруді жүргізеді, 
кінәлі тұлғаларды анықтайды 
және қылмыстық жауапкершілік-
ке тартады, қылмыстық істерді 
айыптау актісімен бірге прокура-
тураға жолдайды. 

Конкурсқа қатысушыларға 
қойылатын талаптар:  нақты 
лауазымның функционалдық 
бағытына сәйкес келетін кәсіби 
жоғары білімі бар, жұмыс тәжіри-
бесі талап етілмейді.

ПБ анықтаушысы (2 бірлік, 
SVR-8 санаты) 

Негізгі лауазымдық нұсқау-
лықтар: қылмыстық істерді  ашу-
ды, тергеп-тексеруді жүргізеді, 
кінәлі тұлғаларды анықтайды 
және қылмыстық жауапкершілік-
ке тартады, қылмыстық істерді 
айыптау актісімен бірге прокура-
тураға жолдайды. 

Конкурсқа қатысушыларға 
қойылатын талаптар:  нақты 
лауазымның функционалдық 
бағытына сәйкес келетін кәсіби 
жоғары білімі бар, жұмыс тәжіри-
бесі талап етілмейді.

Әкімшілік полиция басқармасы 
жол және техникалық инспек-
циясы бөлімінің инспекторы 
(1  бірлік, SVО-9 санаты) 

Негізгі лауазымдық нұсқау-

лықтар: көше-жол тараптарында 
жол қозғалысын ұйымдастыруды 
жетілдіру. Автомобиль жолдары-
ның құрылысы және қайта қал-
пына келтіру кезінде бақылауды 
және қадағалауды жүзеге асыру. 

Конкурсқа қатысушыларға 
қойылатын талаптар:  нақты 
лауазымның функционалдық 
бағытына сәйкес келетін кәсіби 
жоғары білімі бар, жұмыс тәжіри-
бесі талап етілмейді.

Жылдам қимылдайтын арнайы 
жасақ инспекторы (5 бірлік, SN-8 
санаты***) 

Негізгі лауазымдық нұсқау-
лықтар:  қоғамдық тәртіпті сақтау 
және қоғамдық қауіпсіздікті 
қамтамасыз етумен айналысады.   

Конкурсқа қатысушыларға 
қойылатын талаптар:  нақты 
лауазымның функционалдық 
бағытына сәйкес келетін кәсіби 
жоғары білімі бар, жұмыс тәжіри-
бесі талап етілмейді.

Жол-патрульдік полициясы 
полкінің қызмет инспекторы (5 
бірлік, SSP-8 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті және 
жол қауіпсіздігін қамтамасыз 
етумен, қылмыстың алдын алу, 
анықтау және жолын кесумен, 
құқық бұзушылықтың алдын алу-
мен айналысады.     

Конкурсқа қатысушыларға 
қойылатын талаптар:  нақты 
лауазымның функционалдық 
бағытына сәйкес келетін кәсіби 
жоғары білімі бар, жұмыс тәжіри-
бесі талап етілмейді.

Кинологиялық қызмет орта-
лығының  кіші инспектор кино-
логі (2 бірлік, SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 

және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады, қыз-
меттік және із кесу иттерімен 
жұмыс жасайды.

Конкурсқа қатысушыларға 
қойылатын талаптар: орта білімі 
бар, жұмыс тәжірибесі талап етіл-
мейді.

Ғимараттарды күзету бөлім-
шесінің полицейі (5 бірлік, SV-12 
санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады.

Жүргізуші полицейі (2 бірлік, 
SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен  айналысады.

Конкурсқа қатысушыларға 
қойылатын талаптар: орта білімі 
бар, жұмыс тәжірибесі талап етіл-
мейді.

Айдауыл қызмет взводының 
полицейі (2 бірлік, SV-12 санаты) 

Негізгі лауазымдық нұсқау-
лықтар: қоғамдық тәртіпті сақтау 
және қоғамдық қауіпсіздікті 
қамтамасыз етумен, қылмыстың 
алдын алу, анықтау және жолын 
кесумен, құқық бұзушылықтың 
алдын алумен айналысады.

Конкурсқа қатысушыларға 
қойылатын талаптар: орта білімі 
бар, жұмыс тәжірибесі талап етіл-
мейді.

К о н к у р с  Қ а з а қ с т а н 
Р е с п у б л и к а с ы  і ш к і  і с т е р 
органдарына қызметке орна-
л а с у  к е з і н д е  к о н к у р с  ж ә н е 
тағылымдама өткізу қағидасы 
н е г і з і н д е  ж ү з е г е  а с ы р ы л а -
ды.

Құжаттарды қабылдау кон-
курс өткізу туралы хабарлама 
ж а р и я л а н ғ а н  с ә т т е н  б а с т а п , 
он жұмыс күні ішінде жүзеге 
асырылады.

К о н к у р с қ а  қ а т ы с у ғ а  н и е т 
білдірген азаматтар Кадр сая-
саты басқармасына құжаттар 
тігетін мұқабатысқа орналас-
тырылған мынадай құжаттар-
д ы :  ө т і н і ш ,  с а у а л н а м а ,  ж е к е 
іс парағын, өмірбаян, нотари-
а л д ы  к у ә л а н д ы р ы л ғ а н  б і л і м і 
туралы құжаттардың көшірме-
лерін,  нотариалды куәланды-
рылған әскери билеттің немесе 
шақыру учаскесіне тіркелгені 
т у р а л ы  к у ә л і к  к ө ш і р м е с і н , 
мінездеме, 3х4 өлшемдегі төрт 
д а н а  ф о т о с у р е т ,  Қ а з а қ с т а н 
Р е с п у б л и к а с ы  а з а м а т ы н ы ң 
ж е к е  б а с  к у ә л і г і н і ң  к ө ш і р -
м е с і н ,  Б П  Қ С ж А Е К Б  б о й ы н -
ша мәліметтерінің бар-жоғы 
туралы анықтама, құжаттарды 
тапсыру сәтіне жарамды, қоры-
тындысы шекті мәннен төмен 
емес Қазақстан Республикасы 
заңнамасын білуіне тестілеу-
ден өткені туралы сертификат 
(немесе сертификаттың нота-
риалды расталған көшірмесі), 
конкурсқа қатысу үшін құжат-
тарды тапсыру сәтіне жарам-
д ы ,  у ә к і л е т т і  о р г а н д а  ж е к е 

қасиеттерін бағалаудан өткені 
т у р а л ы  қ о р ы т ы н д ы  қ ұ ж а т т ы 
(немесе қорытындының нота-
риалды расталған көшірмесі) 
тапсырады.

К о н к у р с т ы қ  к о м и с с и я 
о т ы р ы с ы н а  б а қ ы л а у ш ы л а р -
дың қатысуы рұқсат  етіледі . 
Конкурстық комиссия отыры-
сына бақылаушылар ретінде 
Қ а з а қ с т а н  Р е с п у б л и к а с ы 
Парламенті  мен барлық дең-
гейдегі мәслихат депутаттары, 
Қазақстан Республикасының 
з а ң н а м а с ы м е н  б е л г і л е н г е н 
тәртіпте аккредиттелген бұқа-
ралық ақпарат құралдарының, 
өзге де мемлекеттік органдар-
дың, қоғамдық бірлестіктердің 
(үкіметтік емес ұйымдар) ком-
мерциялық ұйымдардың және 
саяси партиялардың өкілдері, 
уәкілетті органдардың қызмет-
керлері қатыса алады.

Конкурстық комиссия оты-
р ы с ы н а  б а қ ы л а у ш ы  р е т і н д е 
қатысу үшін тұлға әңгімелесу 
өткізу  басталғанға  дейін бір 
жұмыс күнінен кешіктірмей 
Кадр жұмысы басқармасына 
тіркеледі.  Тіркелу үшін тұлға 
ж е к е  б а с ы н  к у ә л а н д ы р а т ы н 
құжат көшірмесін,  жоғарыда 
көрсетілген ұйымға жататынын 
растайтын құжаттардың түп-
нұсқалары мен көшірмелерін 
ұсынады.

Ү м і т к е р л е р  ә с к е р и - д ә р і -
г е р л і к  к о м и с с и я д а н  ө т е д і , 
д е н е ш ы н ы қ т ы р у  д а я р л ы ғ ы 
б о й ы н ш а  н о р м а т и в т е р 
тапсырады. 

SPORT

Ішкі істер министрлігі және «Ішкі істер органдары мен Ұлттық ұлан ардагер-
лерінің қазақстандық ұйымы» қоғамдық бірлестігі, ІІМ Б. Бейсенов атындағы 
Қарағанды Академиясы Ардагерлер кеңесінің төрағасы, ішкі істер органдарының 
құрметті ардагері және еңбек сіңірген қызметкері, отставкадағы ішкі қызмет 
полковнигі

МАКИН Шернияз Исламұлының
қайтыс болуына орай марқұмның отбасы мен туған-туыстарының қайғысына 
ортақтасып көңіл айтады.

« Б а т ы с  Қ а з а қ с т а н  о б л ы с ы 
Төтенше жағдайлар департаменті 
Өрт сөндіру және апаттық-құтқару 
жұмыстары қызметі (Орал қ.)» 
мемлекеттік мекемесінің қыз-
меткерлерінің спартакиадасы 
аясында өткен жарысты мекеме 
бастығының орынбасары, азамат-

тық қорғау подполковнигі Мұрат 
Баев ашып, жарысқа қатысушы 
қызметкерлерге сәттілік тіледі.  

Турнир 5 салмақ дәрежесінде 
ұйымдастырылды. Нәтижесінде 
60 келіге дейін салмақта 1-орын-
ды А. Аймағанбетов (№3 МӨСБ), 
2-орынды А. Өтегенов (№7 ӨСБ), 

3-орынды Б. Аманов (№2 МӨСБ) 
иеленді.

70 келіге дейінгі салмақта 1-орын-
ды Б. Ерешов (№4 ӨСБ), 2-орынды 
К. Кумаршиев (№8 ӨСБ), 3-орын-
ды К. Ескендіров (Жедел-құтқару 
жасағы) жеңіп алды.

8 0  к е л і г е  д е й і н г і  с а л м а қ т а 
алғашқы үштік: Б. Жұмағалиев 
(№5 ӨСБ), Т. Өтенғалиев (№21 
ӨСБ), А. Серікқалиев (№4 ӨСБ).

9 0  к е л і г е  д е й і н г і  с а л м а қ т а 
Н .  Ш а й м а р д а н о в  ( № 8  Ө С Б ) 
бірінші орынды алса, 2-орынды 
Р. Муталиев (№1 МӨСБ), 3-орын-
ды Д. Бөкенбаев (№5 ӨСБ) иеленді.

90 келіден жоғары салмақта 
1-орын А. Ташимовке (№9 ӨСБ), 
2-орын А. Қабденовке (№1 МӨСБ), 
3-орын А. Жұмабаевқа (№4 ӨСБ) 
бұйырды.

Жеңімпаздар мен жүлдегерлер 
медальдармен, грамоталар мен 
сыйлықтармен марапатталды.

Батыс Қазақстан облысы 
ТЖД баспасөз қызметі

Білектілер бәсекесі
ҚАЗАҚ КҮРЕСІ

Батыс Қазақстан облысы ТЖД-да азаматтық қорғау қызметкерлері 
арасында қазақша күрестен жарыс өтті.

Нұр-Сұлтан қаласының Полиция департаменті 
бос мемлекеттік әкімшілік лауазымдарға орналасуға конкурс жариялайды.

Н ұ р - С ұ л т а н  қ а л а с ы , 
Бейбітшілік көшесі, 19, astana.
ukr@mvd.gov.kz, анықтама үшін 
телефон нөмірлері: 87172716074, 
8 7 1 7 2 7 1 6 2 6 3 ,  8 7 1 7 2 7 1 6 6 0 4 , 
8 7 1 7 2 7 1 6 7 0 4 ,  8 7 1 7 2 7 1 6 5 7 2 , 
8 7 1 7 2 7 1 6 2 1 5 ,  8 7 1 7 2 7 1 6 2 8 8 , 
8 7 1 7 2 7 1 6 2 6 4 ,  8 7 1 7 2 7 1 6 2 9 6 , 
87172716269, 87172716094, факс 
87172716333.

Тұңғыш Президент, Ұлт Көш-
басшысы Н.Ә. Назарбаевтың 
бағдарламалық мақаласын жүзе-
ге асыру аясында, сондай-ақ, 
ұлттық спорт түрлерін кеңінен 
насихаттау мақсатында 23 қараша 
күні Қажымұқан Мұңайтпасов 
атындағы спорт кешенінде қазақ 
күресі бойынша КТИ бастығының 
кубогына арналған ІІІ ашық чемпи-
онаты өтті.

Чемпионатқа Нұр-Сұлтан қала-
сы, Ақмола, Атырау, Солтүстік 
Қазақстан облыстары Төтенше 
жағдайлар департаменттерінің, 
Ұлттық ұлан Әскери институты-
ның (Петропавл қаласы), «Қайрат» 
спорт кешенінің және Көкшетау 
техникалық институтының коман-
далары қатысты.

82 келі салмақ дәрежесінде 
Щучье қаласы 6-МӨСБ аға өрт 

сөндірушісі Ибрагим Джаниев 
жарыс чемпионы атанды. Осы 
салмақта Көкшетау қаласының 
1-МӨСБ аға өрт сөндірушісі Әнуар 
Мейірбек күміс жүлдегер атанды. 

74 келі салмақ дәрежесінде 
Көкшетау қаласы 2-МӨСБ аға өрт 
сөндірушісі Ырысбек Темірбаев 
3-орынды иеленді.

Жарыс қорытындысы бойынша 
Өрт сөндіру қызметінің коман-
дасы жалпыкомандалық есепте 
3-орынға ие болды.

Ақмола облысы 
ТЖД «ӨС және АҚЖҚ» ММ

Үздік үштікте
Өрт сөндіру қызметінің командасы қазақ күресі бойынша КТИ 

бастығының кубогына арналған ІІІ ашық чемпионатта 3-ші орынға 
ие болды.

Ойын үш партиядан тұрды, 
әрқайсысы 11 ұпайға дейін. 
Т у р н и р д і ң  ф и н а л и с т е р і н 
анықтау айналмалы жүйемен 
өтті. Командалар құрамында 
тәжірибелі теннисшілер де, 
жаңадан келген ойыншылар да 
бар. Доптың дұрыс берілуін және 
ұпай санын білікті төрешілер 
мұқият бақылады.  

Жарыс қорытындысы бойын-
ша Арнайы және жұмылдыру 
даярлық басқармасының өкілі 
Дулат Тоқсанбаев үздік теннисші 
болып танылды. Екінші сатыда 
– Көкшетау қаласы Полиция 
басқармасының қызметкері 
Ерлан Қоңқабаев, үздік үштік-

те – криминалдық полиция 
басқармасы қызметкері Талғат 
Жұманалин. 

Нәзік жандылар арасында 
Жергілікті полиция қызметі 
басқармасының командасы 
атынан сынға түскен Анара 
Төкенова үздік ракеткашы атан-
ды. Екінші орынға Кадр саясаты 
басқармасының өкілі  Әсем 
Жиенғалиева, үшінші орынға 
К ө к ш е т а у  қ а л а с ы  П о л и ц и я 
басқармасының қызметкері 
Әсемгүл Имағамбетова ие болды. 

Барлық жеңімпаздарға медаль-
дар мен грамоталар табысталды.

Ақмола облысы 
ПД баспасөз қызметі

«Шағын корттағы» 
шайқас

Тұңғыш Президент күні  және Тәуелсіздік  күніне  орай 
ұйымдастырылған үстел теннисі турнирінде көкшетаулық полиция 
қызметкерлері арасынан үздіктер анықталды. 

ҮСТЕЛ ТЕННИСІ

ХАБАРЛАНДЫРУ

Құрастырған Ескендір ТАСБОЛАТОйлан, тап!

Ә й е л д е р г е  қ а р с ы  ә р т ү р л і 
дискриминация түрлерін жою 
туралы конвенцияға (Қазақстан 
Республикасы 1998 жылғы 29 шіл-
деде ратификациялаған) сәйкес, 
ерікті жастар «Әйелдерге қатыс-
ты зорлық-зомбылықсыз 16 күн» 
акциясын «Зорлық-зомбылықсыз 
қоғам» атты ұранымен «ARAY 
CITY MALL» сауда кешенінде 
флэшмоб түрінде өткізді. 

Акцияның негізгі мақсаты – 
халыққа әйелдерге қатысты зор-
лық-зомбылықты ескертуге, тұр-
мыстық зорлық-зомбылықтың 
алдын алуға, ана мен баланы 
қорғауға хабардар ету деңгейін 
арттыру, отбасылық-тұрмыстық 
қарым-қатынастар саласындағы 
ақпараттық-насихаттау жұмы-
сын жетілдіру болып табылады.

Сонымен  қатар,  ұйымдасты-
рушылық мәселелерін шешу 
үшін іс-шараға мүдделі мемле-
кеттік органдардың, үкіметтік 
емес ұйымдардың өкілдерін, 
жұртшылықты тарта отырып, 
ҮЕҰ-ның өкілдері қатарынан 
жұмыс топтары  құрылды. 

Адамдар көп жүретін жерлер-
де (демалыс орындары, сауда 
орталықтары, базарларда, аял-

дамалар, т.б.) плакаттар ілініп, 
түсіндіру жұмыстары жүргізіліп, 
жадынамалар таратылды.

Жалпы әйелдерді зорлық-зом-
былықтан қорғау тобы 2019 жыл-
дың 10 айында облыс көлемінде 
әйелдерге қатысты орын алған 69 
қылмыстық (өткен жылы – 93) 
әрекетті тіркеген. Яғни құқық 
бұзушылықтар саны 34,8 пайызға 
төмендеді. 

Дегенмен де, ресми статисти-
калық мәліметтер бойынша, 
тұрмыстық зорлық-зомбылық 
әрбір үшінші отбасында кез-
десіп, тіркелген қылмыстар-
д ы ң  3 0  п а й ы з ы н  қ ұ р а й д ы . 
Қылмыстардың негізгі себептері 
– ұрыс-керіс, қызғаныш, маскү-
немдік, әлеуметтік жағдайдың 
төмендігі.

Үйдегі осындай жағдайлар 
кәмелетке толмағандар арасын-
дағы қылмыстың өсуіне әкеп 
соғуда. Полиция қызметкерлері 
күн сайын түрлі тағдырлармен 
бетпе-бет келеді. Бүгінгі күні 
біздің басты мақсатымыз – ана 
мен бала қауіпсіздігін қамтама-
сыз ету.

Қызылорда облысы 
ПД баспасөз қызметі

АКЦИЯ

Қызылордада полицейлердің ұйымдастыруымен «Әйелдерге 
қатысты зорлық-зомбылықсыз 16 күн» акциясы өтуде.

Зорлық-зомбылықсыз 
16 күн

Юрий КЛЫКОВ, 
Солтүстік Қазақстан облысы

Мемориалдық тақта ашуды 
Ақжар ауданы Полиция бөлімінің 
А р д а г е р л е р  к е ң е с і  ұ с ы н д ы . 
Ұсынысты Полиция департаменті 
қолдап, облыстық ономастика 
комиссиясының шешімінен кейін 
Тұңғыш Президенті күні қар-
саңында салтанатты түрде ашты.

Т а л ш ы қ  а у ы л ы н а  м и л и ц и я 
полковнигі Сәбит Қасановтың 
балалары, Нұр-Сұлтан, Петропавл, 
Көкшетау қалаларынан ардагер-
лер келді. Олардың бәрі жылдар 
бойы Ленинскіде, қазіргі Ақжар 
ауданында құқықтық тәртіп пен 
жол қозғалысы қауіпсіздігін қамта-
масыз етіп, өмірлерін ішкі істер 
органдары қызметіне арнаған.

Салтанатты іс-шараға ақсақалдар 
мен ақжарлық Полиция бөлімінің 
жеке құрамынан басқа аудан әкі-
мі Ербатыр Мадьяров пен облыс-

тық Полиция департаментінің 
бастығы, полиция полковнигі 
Марат Төлебаев қатысты. 

«Сәбит Қасенұлы ішкі істер орга-
нында 34 жыл қызмет атқарып, 
қатардағы милиционерден полков-
никке дейін, учаскелік инспектор-
дан аудандық Ішкі істер бөлімінің 
басшысына дейін жеткен. Оның  
өмір жолы – әр офицерге хрес-
томатия. Жас қызметкерлерге 
одан әдептіліктің, халыққа және 
заңға шексіз беріле қызмет етудің, 
адалдықтың, қарапайымдылықтың 
қыр-сырын үйренуге болады. 
Қазақта «Ер есімі –  ел есінде» 
деген аталы сөз бар. Лайықты 
саңлақ офицерлерді ,  даңқты 
дәстүрлерді жалғастырушыларды, 
тәуелсіз елімізді қорғауда нық 
тұрған офицерлерді тәрбиелеген 
қазақ халқының ұлының есімі 
жерлестерінің мәңгі есінде қала-
ды», – деді құттықтау сөзінде 
облыстық полиция ведомствосы-

ның басшысы. 
Сәбит  Қасенұлы 

1 9 2 6  ж ы л ы 
Арықбалық ауданын-
да туған. 1944 жылы 
Кеңес Армиясының 
қ а т а р ы н а  ш а қ ы -
рылған. 1-ші Беларусь 
м а й д а н ы н ы ң  3 - ш і 
Армиясы құрамын-
да Польша, Шығыс 
Пруссия аумағында 
соғысқан. Кенигсберг 
қаласын, Берлинді 
алуға қатысқан, мара-
паттары өз алдына 
және КСРО Қарулы 
күштерінің Жоғарғы 

Қолбасшысы Сталиннен жеке 
алғыс алған, II дәрежелі Ұлы Отан 
соғысы орденімен, «Ерлігі үшін», 
«Кенигсбергті азат еткені үшін», 
«Германияны жеңгені  үшін» 
медальдарымен және мерейтой 
медальдарымен марапатталған. 

1951 жылы Сәбит Қасенұлы 
әскерден қайтып, милицияға 
жұмысқа жіберіледі. Учаскелік 
инспектордан басшы лауазымы-
на дейін көтерілген. 1974 жылы 
Ленинское ауданында жаңадан 
құрылған аудандық ІІБ бастығы 
лауазымына тағайындалып, 11 
жылдан астам уақыт қызмет 
атқарған. 1985 жылы құрмет дема-
лысына шығады. 

Ашылу рәсімі аяқталып, гүл 
шоқтары қойылғаннан кейін 
ардагерлер аудандық Полиция 
бөліміндегі музей бөлмесін ашты. 
Музейге жергілікті тұрғындардың 
көмегімен, ауданның ішкі істер 
органдары тарихынан сыр шер-
тетін жәдігерлер мен фотосуреттер 
жиналған. Сәбит Қасенұлының 
туыстары да музейге ардагердің 
кителін, фуражкасын және өмірі 
мен қызметі туралы материал-
дар жинақталған дискіні сыйға 
тартты. 

Сол күні Ақжар ауданының 
активіне және аудандық Полиция 
бөлінісінің жеке құрамына Ақжар 
ауданы Полиция бөлімінің жаңа 
бастығы, полиция подполковнигі 
Еркін Махметов таныстырылды. 
Еркін Болатұлы 2002 жылдан бері 
ішкі істер органдарында қызмет 
етеді.  Бұған дейін Уәлиханов 
ауданы ПБ бастығының тергеу 
жөніндегі орынбасары қызметін 
атқарған. 

Облыс полициясының бас-
ш ы с ы  ж а ң а  т а ғ а й ы н д а л ғ а н 
аудандық бөлініс бастығына мал 
ұрлығының алдын алу, аса ірі 
қылмысқа жол бермеу жөнінде 
нақты тапсырмалар берді. Елді 
мекендердегі  полицейлердің 
материалдық-техникалық база-
сын нығайту үшін Кіші Қараой 
а у ы л д ы қ  о к р у г і н д е  қ ы з м е т 
көрсететін учаскелік полиция 
инспекторы, полиция капитаны 
Әділбек Әлжановқа «Нива» авто-
машинасының кілті табысталды. 
С о н д а й - а қ ,  ж а ң а  қ ы з м е т т і к 
автомашинаның кілті Уәлиханов 
ауданының учаскелік полиция 
инспекторы, полиция капитаны 
Қуаныш Қойбағаровқа, аудан-
нан шалғай жатқан Қулыкөл 
ауылдық округіндегі құқықтық 
тәртіпке жауап беретін полиция 
капитаны Қуаныш Қойбағаровқа 
табыс етілді. 

Солтүстік Қазақстан облысы, Талшықтағы аудандық Полиция 
бөлімінің ғимаратында Ұлы Отан соғысының ардагері Сәбит 
Қасенұлы Қасеновтің құрметіне мемориалдық тақта ашылды. 

Ажары кірген Ақжар

Акцияның негізгі  мақсаты 
– халықты әйелдерге қатысты 
зорлық-зомбылықтан ескерту 
және алдын алу, балалар мен ана-
ларды қорғау, қоғам ортасында 
отбасы рөлін нығайту. Осыған 
орай, Өскемен-1 стансасындағы 
ЖПБ ӘПБ ЮПТ қызметкер-
лері, Өскемен қаласы ПБ ЖПҚ 
әйелдерді зорлық-зомбылықтан 
қорғау жөніндегі тобының қыз-
меткерлерімен бірлесіп, Өскемен 
қаласындағы «Ана үйі» дағдарыс 
орталығына барды.

Орталықта қазіргі таңда жас 
балаларымен 7 ана тұрып жатыр. 
«Ана үйі» ДО үйлестірушісі 
Н. Оңғарбаева осы орталықтың 
жұмысы туралы ақпарат айтып, 
жас балалармен өмірдің қиын 

жағдайына тап болған 30 жасқа 
дейінгі, сонымен қатар, уақытша 
баспанаға мұқтаж болған әйел-
дердің көмекке жүгіну мүмкін-
діктерін түсіндірді. Орталыққа 
орналастырылған әр ана, баласы 
бір жарым жасқа толған уақытқа 
дейін олардың қарауында тұруға 
мүмкіндіктері бар екені ескертілді.

Орталық жұмысының басты 
мақсаты – ана мен баланы 
әлеуметтік өмірге үйрету. Әр 
анамен профилактикалық сұхбат 
жүргізіледі. Тұрмыстық зор-
лық-зомбылықтың зардаптары 
түсіндіріліп, ішкі істер органдары 
тарапынан алдын алу шаралары 
жеткізілді. 

Өскемен-1 
стансасындағы ЖПБ

Қараша айының 25-інен желтоқсанның 10-ына дейін Өскемен 
қаласы бойынша «Әйелдерге қатысты зорлық-зомбылықсыз 16 
күн» акциясы өтуде.

«Ана үйіне» 
арнайы барды

САЛТАНАТТЫ ШАРА


